
TULAFONO TAU FAAOFI O KAMUPANI  

TAUSI MAVAEGA 2017 

 

 

SAMOA 

 

 

Faamatalaga e Faamalamalama ai 

 

Sini Autu ma Mafuaaga: 
 

O sini autu o lenei Tulafono Tau Faaofi e faapea: 

(a) ia soloia ai le Tulafono o Kamupani Tausi Mavaega 1988 lea ua lē 

toe aogā, aemaise le amanaia ai o tulaga faataatitia faaletulafono ma 

manaoga ua i ai nei; 

(b) ina ia aofia ai tulaga faataatitia fou e faatonutonuina faaletulafono ai 

mavaega tausi ma tagata o tuuina atu auaunaga lautele, (“tulaga 

faataatitia”) ina ia mafai ai e Samoa ona tausisia tulaga faataatitia 

aupito sili ona lelei; 

(c) ina ia i ai tuusaunoaga talafeagai lelei mai le laiseneina o kamupani 

tausi mavaega tumaoti, ma mo tagata tomai faapitoa o lo o ofoina 

atu “pisinisi faa-tausi mavaega”, ina ia tuuina atu ai se isi fofo 

faaletulafono mo i latou o lo o manaomia le faaaogā o Samoa mo a 

latou mavaega tausi, ina ia tumau le faafoega o le tausiga o 

meatotino faa-tausi mavaega; 

(d) o le a aofia ai ituaiga laisene eseese e tolu mo se Kamupani Tausi 

Mavaega e Tuuina Atu Auaunaga (“TCSP”), aemaise lava -  

(i) se Laisene TCSP mo pisinisi e tuuina atu auaunaga tau tupe    

(e aofia ai pisinisi faa-tausi mavaega) i lona tulaga lautele; 

(ii) o se laisene tausi mavaega mo na o pisinisi faa-tausi 

mavaega; ma 

(iii) se Laisene mo Auaunaga mo isi pisinisi uma e tuuina atu 

auaunaga tau tupe, e ese ai na i lo pisinisi faa-tausi mavaega; 

(e) o le Laisene TCSP e mafai ai e se TCSP ona talosaga mo se laisene 

mautu ina ia lē toe talosaga ai mo se laisene e tasi mo pisinisi faa-

tausi mavaega, ma se isi laisene mo isi pisinisi uma o auaunaga tau 

tupe; 

(f) ina ia amataina kamupani tausi mavaega e puleaina, o lona uiga, e 

mafai e se TCSP ua laisene i Samoa ona talosaga mo se laisene 

talafeagai mo se isi TCSP na te faafoeina. O lenei tulaga e mafai ai e 

se TCSP e i ai aia ona amata e avea ma faalapotopotoga o puleaina 

ma faagasolo mulimuli ai ona faia lona lava laisene pe a faatagaina e 

le latou pisinisi; 

(g) e talosaga ina ia tuumama le ave o le faataua i le faatupeina o se 

TCSP (ina ia faatosina ai pisinisi ma aiaia ai mo itu taua talafeagai), 

lea e tatau ona fetaui lelei ma talafeagai uma, peitai ia manino le 

agaga faatauva, na i lo le amanaia o le aotelega ma le maualuga o 

ana inisiua tau faamalumaluga, ia e ao ona atoatoa lelei, i le amanaia 

ai o pisinisi a le TCSP o lo o faagasolo ma faamautuina e ala i 

iloiloga a le Pule Faatonu. 
 

 

Fuaiupu: 

 

VAEGA 1 

FAATOMUAGA 

 

Fuaiupu 1: - ua aiaia ai mo le igoa puupuu ma le amataga. 

Fuaiupu 2: - ua aiaia ai mo le faamatalaina o nisi o fuaitau. 

 

VAEGA 2 

PULEGA 

 

Fuaiupu 3: - ua faatulaga atu ai galuega tauave a le Pule Faatonu, o ia 

lea o le Ofisa Sili o Pulega (“OSP”) o le Pulega o Tupe 

Faava o Malo a Samoa (“Pulega”). 

Fuaiupu 4: - ua aiaia ai mo le tuuina atu o malosiaga e le Pule Faatonu i 

sui o sui auai po o tagata ofisa o le Pulega. 

Fuaiupu 5: - ua tuuina atu ai le malosiaga i le Pule Faatonu e faia ai 

faatonuga i le TCSP. 

Fuaiupu 6: - ua tagofia ai le faamaoniga o le faalapotopotoga faavae mo 

le faamatalaina o “kamupani tausi mavaega tumaoti”. 

 

VAEGA 3 

LAISENEINA O KAMUPANI TAUSI MAVAEGA 

 

Fuaiupu 7: - ua aiaia ai mo le manaoga o le laiseneina o se kamupani 

tausi mavaega. 

Fuaiupu 8: - ua faatonutonu faaletulafono ai le faatumauina o tupe 

faavae o se TCSP ua laiseneina. 

Fuaiupu 9: - ua aiaia ai tiute tauave o le Pulega e mataitu ai tupe faavae 

ma le mafai gafatia e totogi aitalafu ma isi manaoga o se 

TCSP. 

Fuaiupu 10: - ua tagofia ai inisiua e totogi ai so o se tagi mo noataga tau 

le va ma tagata. 

Fuaiupu 11: - ua faatonutonu faaletulafono ai ma faasaina ai le faaaogā o 

igoa o kamupani tausi mavaega. 

 

VAEGA 4 

FAAGAOIOIGA O KAMUPANI TAUSI 

MAVAEGA E TUUINA ATU AUAUNAGA 

 

Vaevaega 1 - Malosiaga 

 

Fuaiupu 12: - ua aiaia ai mo malosiaga lautele o se TCSP. 

Fuaiupu 13: - ua aiaia ai mo malosiaga o se TCSP e galue ai e avea ma 

tausi mavaega, kamupani e pulea po o se sooupu. 

Fuaiupu 14: - ua aiaia ai e faapea e mafai e se tagata ua faamanuiaina 

ona tuuina atu se faamalumaluga i se TCSP mai noataga 

mo le solia o le tulaga faatuatuaina. 

Fuaiupu 15: - ua aiaia ai mo le tuuina atu o malosiaga i se TCSP. 

Fuaiupu 16: - ua tuuina atu ai le malosiaga i le TCSP e faamatuu atu ai 

ona malosiaga i se faatonu, Failautusi, po o isi tagata ofisa. 

Fuaiupu 17: - ua aiaia ai le galue o se TCSP e ala i lona lala sooupu. 

Fuaiupu 18: - ua aiaia ai e faapea, afai ua filifilia se TCSP e avea ma 

kamupani e faatinoina le galuega, ma isi, e noatia i le 

faafoega lava lea e tasi, ma isi, i le Faamasinoga, o se 

kamupani e faatinoina le galuega, ma isi. 

Fuaiupu 19: - ua aiaia ai e faapea, e mafai e se tagata ofisa ua faatagaina e 

le TCSP ona faia se faamatalaga tauto e avea ai ma ona sui. 

Fuaiupu 20: - ua aiaia ai e faapea, e mafai e se TCSP ona galue e ala i se 

malosiaga e avea ai ma sui. 

Fuaiupu 21: - ua agavaa ai TCSP e faaee atu totogifuapauina, ma isi. 

Fuaiupu 22: - ua agavaa ai TCSP e faaee atu se totogifuapauina mo le 

faafoeina o esetete a tagata ua maliliu. 

Fuaiupu 23: - ua agavaa ai TCSP e faaee atu totogifuapauina o faatonu. 

 

Vaevaega 2 - Pisinisi o auaunaga tau tupe 

 

Fuaiupu 24: - ua aiaia ai mo le laiseneina o pisinisi o auaunaga tau tupe a 

se TCSP, i le noatia ma le fai fuafua i tuusaunoaga. 

Fuaiupu 25: - ua aiaia ai mo ituaiga laisene e 3 mo pisinisi o auaunaga 

tau tupe. 

Fuaiupu 26: - ua aiaia ai mo talosaga o laisene mo pisinisi o auaunaga 

tau tupe. 

Fuaiupu 27: - ua aiaia ai tiute tauave o le tagata talosaga e tuuina atu ai 

isi faamatalaga i luga o le talosaga. 

Vaevaega 3 - O TCSP o lo o Puleaina 

 

Fuaiupu 28: - ua aiaia ai mo le faamaoniga a le TCSP faafoe e puleaina le 

pisinisi a se TCSP o lo o puleaina ma, mo le faamatuuina 

atu o se Laisene e Faafoe ai, i se kamupani ina ia faapea 

ona faia. 

 

Vaevaega 4 - Suiga 

 

Fuaiupu 29: - ua aiaia ai le tiute o le TCSP e lipotia ai so o se suiga na te 

faia i le Pule Faatonu. 

 

Vaevaega 5 - Titue tauave ma amioga tau tomai faapitoa  

 

Fuaiupu 30: - ua faatulaga atu ai tiute tauave tau tomai faapitoa o TCSP.  

Fuaiupu 31: - ua faatulaga atu ai amioga manaomia tau tomai faapitoa a 

TCSP. 

 

VAEGA 5 

FAAMAUMAUGA, FAAMATALAGA TAU TUPE, 

SUEINA FAASUETUSI MA FAAMATALAGA 

 

Fuaiupu 32: - ua aiaia ai tiute tauave o TCSP e tausia ma teuina ai 

faamaumauga, ma isi. 

Fuaiupu 33: - ua aiaia ai tiute tauave o TCSP e faasino i le puipuiga o 

faamatalaga. 

 

VAEGA 6 

MATAITUINA MA LE FAAMALOSIA 

 

Fuaiupu 34: - ua aiaia ai tiute tauave o TCSP ina ia i ai faiga faavae, ma 

isi, i tupe faaofi mai faaletulafono ma le taofiofia o le 

faatupeina o faiga faaterorisi, ma isi. 

Fuaiupu 35: - ua aiaia ai mo le malosiaga o le Pulega e faia ai suesuega, 

ma sailiiliga ma isi. 

Fuaiupu 36: - ua aiaia ai le aia tatau a se tagata e sulufai ai i le 

Faamasinoga mo se poloaiga e suesueina ai faamatalaga 

tau tupe, ma isi. 

Fuaiupu 37: - ua tagofia ai le malosiaga e sailia ai ma ulufale i lalo o se 

tusi faapoloaiga e maua mai le Faamasinoga po o lona 

Resitara. 

Fuaiupu 38: - ua aiaia ai mo isi gaoioiga e mafai ona faia e le Pulega e 

faasaga i le TCSP. 

Fuaiupu 39: - ua aiaia ai mo le malosiaga o le Pulega e faalēaogāina ai le 

laisene. 

Fuaiupu 40: - ua tuuina atu ai le malosiaga i le Pulega e talosaga ai i le 

Faamasinoga pe afai e le i faatautaia le faamaapeina ma le 

loto i ai, mo le manuia o tagata o lo o faaaogāina auaunaga 

po o tagata o lo o nofo aitalafu ai le kamupani. 

Fuaiupu 41: - ua aiaia ai mo talosaga tetee i nisi o faaiuga a le Pulega pe 

afai e i tua atu o le malosi o le tulafono po o, e lē talafeagai. 

 

VAEGA 7 

FAAMATALAGA MA ISI FAATULAGAGA 

O LE GALULUE FAATASI 

 

Fuaiupu 42: - ua aiaia ai mo le fefaasoaai o faamatalaga e le Pule Faatonu 

ma pule faatonu i fafo o le atunuu ma isi. 

Fuaiupu 43: - ua aiaia ai mo isi faiga o le galulue faatasi. 

 

VAEGA 8 

AIAIGA ESEESE 

 

Fuaiupu 44: - ua aiaia ai mo le totogiina o lafoga a se TCSP i Samoa. 

Fuaiupu 45: - ua tuuina atu ai le malosiaga i le Pule Faatonu e faaee atu 

ai faasalaga tau tupe mo le lē tausisia o aiaiga tau pulega i 

lalo o le Tulafono. O ia faasalaga e ao ona faatonuina i lalo 

o tulafono faatonutonu. 

Fuaiupu 46: - ua mafai ai e le Pule Faatonu ona maua mai fuainumera 

faamaumauina mai se TCSP. 

Fuaiupu 47: - ua aiaia ai mo puipuiga lautele faaletulafono. 

Fuaiupu 48: - ua aiaia ai mo taualumaga pe afai e le i faatonuina se 

faatulagaga pe faataatia se taualumaga i totonu o lenei 

Tulafono po o Tulafono Faatonutonu. 

Fuaiupu 49: - ua tuuina atu ai le malosiaga i le O Le Ao o le Malo e faia 

ai tulafono faatonutonu, i luga o le fautuaga a le Kapeneta. 

Fuaiupu 50: - ua soloia ai le Tulafono o Kamupani Tausi Mavaega 1988. 

Fuaiupu 51: - ua tagofia ai mataupu tau soloaiga ma faasaoina. 

Fuaiupu 52: - ua aiaia ai mo teuteuga faatupulaia i isi tulafono. 
 

 

FAAMATALAGA 
 

Faamatalaga 1: - ua aiaia ai se lisi o tagata o fesootai. 

Faamatalaga 2: - ua tagofia ai mataupu o lo o aofia ai i manaoga o pulega 

lautele. 

Faamatalaga 3: - ua tuuina atu ai le lisi o le faasologa o tagata e tuusaunoa. 

Faamatalaga 4: - ua faamatala atu ai taiala mo tagata talafeagai ma lelei. 

Faamatalaga 5: - ua aiaia ai mo le faia o tulafono laiti e le Pulega. 

Faamatalaga 6: - ua aiaia ai tiute tauave o le Pule Faatonu. 

Faamatalaga 7: - ua faatulaga atu ai taiala faavae mo le puipuiga o 

faamatalaga. 

 

 

 

 

 

(Hon SILI Epa Tuioti) 

MINISITA O TUPE MA LE MINISITA E NAFA MA LE 

PULEGA O TUPE FAAVA O MALO A SAMOA  

TULAFONO TAU FAAOFI O KAMUPANI 

TAUSI MAVAEGA 2017 

 

 

 

 

 

 

 

 

 

 

SAMOA 

 

Faatulagaina o Aiaiga 

 

VAEGA 1 

FAATOMUAGA 

 

1. Igoa puupuu ma le amataga 

2. Faamatalaina o uiga o upu 

 

VAEGA 2 

PULEGA 

 

3. Galuega tauave a le Pule Faatonu 

4. Sui o sui auai  

5. Faatonuga 

6. Faaputuga oa faavae faamaonia mo le faamatalaina o 

“kamupani tausi mavaega tumaoti” 

 

VAEGA 3 

LAISENEINA O KAMUPANI TAUSI MAVAEGA 

7. Tulaga faasaina 

8. Faamautuina o tupe faavae 

9. Mataituina o tupe faavae ma le tulaga gafatia e totogi 

ai aitalafu 

10. Inisiua 

11. Igoa 

 

VAEGA 4 

FAAGAOIOIGA O KAMUPANI TAUSI 

MAVAEGA E TUUINA ATU AUAUNAGA 

 

Vaevaega 1 - Malosiaga 

 

12. Malosiaga 

13. Kamupani tausi mavaega, ma isi 

14. Faamalumaluga 

15. Tuuina atu o malosiaga i le TCSP 

16. Tuuina atu o malosiaga e se TCSP 

17. Galue e avea ma sui o kamupani laiti 

18. Aveeseina mai le tofi 

19. Faamatalaga tauto a le tagata ofisa 

20. Malosiaga e avea ai ma sui 

21. Totogifuapauina, tau faaee atu ma tupe alu 

22. Totogifuapauina tau pulega 

23. Totogifuapauina o Faatonu 

 

Vaevaega 2 - Pisinisi o auaunaga tau tupe 

 

24. Tulaga faasaina 

25. Filifiliga o laisene eseese 

26. Talosaga 

27. Faamatalaga faapitoa 

 

Vaevaega 3 - TCSP e puleaina 

28. Faamaoniga 

 

Vaevaega 4 - Suiga 

 

29. Faia o lipoti 

 

Vaevaega 5 - Tiute tauave ma amioga tau tomai faapitoa 

 

30. Tiute tauave tau tomai faapitoa 

31. Amioga tau tomai faapitoa 

 

VAEGA 5 

FAAMAUMAUGA, TALA O TUPE, SUEINA 

FAASUETUSI MA FAAMATALAGA 

 

32. Faamaumauga 

33. Puipuiga o faamatalaga faamaumauina 

 

VAEGA 6 

MATAITUINA MA LE FAAMALOSIA 

 

34. Faiga faavae tau tupe faaofi mai faasolitulafono 

35. Asiasiga 

36. Suesueina o tusi ma faamatalaga tau tupe 

37. Suesuega 

38. Isi gaoioiga 

39. Faalēaogāina o laisene 

40. Faamaapeina 

41. Talosaga tetee 

 

VAEGA 7 

FAAMATALAGA MA ISI FAATULAGAGA 

O LE GALULUE FAATASI 

42. Fetufaaiga o faamatalaga 

43. Isi faatulagaga o le galulue faatasi 

 

VAEGA 8 

AIAIGA ESEESE 

 

44. Faalafogaina 

45. Faasalaga tau tupe 

46. Fuainumera faamaumauina 

47. Tuusaunoaga 

48. Taualumaga pe afai ua leai se tulaga e faataatiaese ai 

49. Tulafono Faatonutonu 

50. Soloia 

51. Aiaiga tau soloaiga ma aiaiga faasaoina 

52. Teuteuga faatupulaia 

 

Faamatalaga 
 

__________ 
 

2017, Nu. 
 

O SE TULAFONO TAU FAAOFI UA TAUA 

 

O SE TULAFONO e faatonutonu faaletulafono ai kamupani tausi mavaega ma 

mo faamoemoega e fesootai i ai. 
 

UA FAIA e le Fono Aoao Faitulafono a Samoa i totonu o le Palemene ua potopoto 

e faapea: 
 

VAEGA 1 

FAATOMUAGA 
 

1. Igoa puupuu ma le amataga: 

(1) E mafai ona taua lenei Tulafono o le Tulafono o Kamupani Tausi 

Mavaega 2017. 

(2) O lenei Tulafono e amata faamamaluina i le aso e tuuina i ai le 

maliega a le O Le Ao o le Malo. 

 

2. Faamatalaina o uiga o upu: 

I totonu o lenei Tulafono, ae vagana ai ua manaomia e le mataupu se isi 

uiga e ese ai: 

“Pulega” e i ai lona uiga tutusa e pei ona aiaia i le Tulafono o le Pulega o 

Tupe Faava o Malo a Samoa 2005; 

“komiti faatino” o lona uiga o le komiti faatino o faatonu o se TCSP; 

“tagata ua faamanuiaina e umia” o lona uiga o so o se tagata soifua o ia lea 

ua mulimuli ane ona umia pe pulea so o se tagata, o ia lea ua mafua ai 

ona faia se feuiaiga faapisinisi ma, e aofia ai so o se tagata o ia lea na ia 

tauaveina atoa le vaavaaiga o se tagata faaletulafono po o se 

faatulagaga; 

“tulafono laiti” o lona uiga o se tulafono laitiiti ua tuuina atu i lalo o le 

Faamatalaga 5; 

“kamupani” o lona uiga o se kamupani faava o malo a Samoa ma se 

kamupani o i le lotoifale a Samoa; 

“tagata e i ai sootaga” o lona uiga o se tagata ua i le lisi i le Faamatalaga 1; 

“pule” o lona uiga o se tagata e faafoeina sea ma so o se isi lava tagata, o ia 

lea, i le silasila a le Pule Faatonu, o faatinoina i se faiga tuusao pe leai foi 

le malosiaga maualuga i mataupu uma po o so o se mataupu e aafia ai 

se TCSP; 

“manaoga o pulega lautele” o lona uiga o so o se mataupu ua taua i le 

Faamatalaga 2, po o ua faatonuina i tulafono faatonutonu; 

“sui o sui auai” o lona uiga o se tagata ua tofia i lalo o le fuaiupu 4(1); 

“faatonuga” o lona uiga o faatonuga ua tuuina atu i lalo o le fuaiupu 5; 

“tagata ua tuusaunoa” o lona uiga o se tagata ua i le lisi i le Faamatalaga 3; 

“FATF” o lona uiga o le Vaega Galulue o Gaoioiga Tau Tupe i Tupe Faaofi 

Mai Faasolitulafono ua faavaeina i le 1989 i le Fono a le G-7; 

“pisinisi o auauga tau tupe”: 

(a) o lona uiga o se pisinisi tausi mavaega po o so o se gaoioiga 

manaomia e faavae ai se TCSP; ma 

(b) e aofia ai so o se isi lava gaoioiga ua faatonuina i tulafono 

faatonutonu. 

“faalapotopotoga faapisinisi” o lona uiga o se faiga faapaaga a loia 

faamauina o Samoa po o, tausi tusi faamauina o Samoa, o se loia 

faamauina o Samoa o galue na o ia lava po o se tausi tusi, po o se 

kamupani o umia atoatoa e so o se tasi o i latou; 

“tagata talafeagai ma lelei” o lona uiga o se tagata o ia lea: 

(a) i le avea ai ma pule, e tausisia manaoga ua faatulaga atu i le 

Vaega 1 o le Faamatalaga 4; 

(b)  i le avea ai ma tagata autu, e tausisia manaoga ua faatulaga atu i 

le Vaega 2 o le Faamatalaga 4; po o 

(c)  i le avea ai ma tagata ofisa, e tausisia manaoga ua faatulaga atu i 

le Vaega 3 o le Faamatalaga 4. 

“faaputuga oa faavae resitalaina” e i ai lona uiga tutusa i le Tulafono o 

Faaputuga Oa Faavae Resitalaina 2016; 

“tagata autu” o lona uiga o se faatonu, paaga, tagata ofisa e lipotia tupe 

faaofi mai faasolitulafono, tagata ofisa e fitoitonu ma le tausisia o tupe 

faaofi mai faasolitulafono po o tagata ofisa e tausisia o se TCSP; 

“tulafono” e i ai lona uiga tutusa e pei ona aiaia i le Tulafono o le 

Faauigaina o Tulafono 2015; 

“TCSP o lo o pulea” o lona uiga o se TCSP o lana pisinisi o lo o pulea i lalo 

o le fuaiupu 28 o lenei Tulafono, ma e aofia ai so o sona tagata autu po o 

tagata e faafoeina sea; 

“Laisene e Pulea Ai” o lona uiga o se laisene mo se faalapotopotoga 

faapisinisi a tagata o se kamupani e faafoea le pisinisi a se TCSP o lo o 

pulea; 

“TCSP faafoe” o lona uiga o se kamupani tausi mavaega lea o lo o ia pulea 

le pisinisi a se isi TCSP i lalo o le fuaiupu 28 o lenei Tulafono; 

“MCIL” o lona uiga o le Matagaluega o Pisinisi, Alamanuia ma Leipa; 

“Minisita” o lona uiga o le Minisita o Tupe a Samoa; 

“faasalaga tau tupe” o lona uiga o se aofaiga o Tālā ($) ua faamaoti mai i lea 

taimi i lea taimi i tulafono faatonutonu, ma totogi ai i lea taimi i le 

Pulega e le TCSP ina ua taulimaina le faasilasilaga e totogi ai, mai le 

Pule Faatonu i le TCSP, e tusa ai ma so o se soliga o, po o le lē tausisia o 

aiaiga o lenei Tulafono, po o so o se tulafono faatonutonu e aafia ai lenei 

Tulafono; 

“tagata ofisa” o se kamupani e aofia ai se faatonu, faatonu pule, failautusi, 

ofisa sili o pulega, pule po o tagata faigaluega o le kamupani; 

“tagata” e i ai lona uiga tutusa e pei ona aiaia i le Tulafono o le Faauigaina o 

Tulafono 2015; 

“kamupani tausi mavaega tumaoti”: 

(a) o lona uiga o se kamupani po o se faaputuga oa faavae 

resitalaina -  

(i) o lona faamoemoe (i le noatia ma le fai fuafua i le 

parakalafa (b)) e na te tauave toatasi le pisinisi e avea o 

se kamupani tausi mavaega mo so o se mavaega tausi 

faapitoa pe afai: 

(A)  o tagata taitoatasi e ana lea mavaega tausi o se 

tagata e i ai sootaga i so o se isi lava tagata e ana 

lea mavaega tausi; ma 

(B)  o tagata taitoatasi uma o faamanuiaina ai i lea 

mavaega tausi o se tagata e i ai sootaga i le tagata 

e ana lea mavaega tausi po o se meaalofa; ma 

(ii) na te le o fautuaina tagata lautele ina ia faaauau pea lea 

pisinisi e avea ai ma kamupani tausi mavaega, po o le 

faia o pisinisi e avea ai ma kamupani tausi mavaega mo 

le manuia o tagata lautele; ma 

(b) e aofia ai se faaputuga oa faavae ua faamaonia i lalo o le fuaiupu 

6. 

“Pule Faatonu” o lona uiga o le Ofisa Sili o Pulega o le Pulega; 

“Laisene o Auaunaga” o lona uiga o se laisene ua tuuina atu i se kamupani 

tausi mavaega e faatino ai pisinisi o auaunaga tau tupe e ese ai na i 

pisinisi faa-tausi mavaega; 

“tagata e faafoeina sea” o lona uiga o se tagata o ia lea: 

(a)  ua ia umia, i se faiga tuusao pe leai foi, a itiiti mai e 15% o sea 

autu na tuuina atu o se TCSP; 

(b)  e agavaa e faatino po o le faafoe le faatinoga a itiiti mai e 15% o 

malosiaga e palota ai i se fonotaga lautele a se TCSP; po o 

(c)  na te umia sea i le TCSP i se faiga tuusao pe leai foi, lea i le 

manatu o le Pule Faatonu, ua talafeagai ai ona faatino malosiaga 

e sili atu i le puleaina o le TCSP. 

“Faamasinoga Sili” e i ai lona uiga tutusa e pei ona aiaia i le Tulafono o le 

Faauigaina o Tulafono 2015; 

“TCSP” (kamupani e tuuina atu auaunaga faa-tausi mavaega), o lona uiga o 

se kamupani tausi mavaega lea ua laiseneina e tauave so o se tasi po o 

le sili atu o galuega nei: 

(a)  e galue e avea ma sooupu faaletulafono po o se sooupu ua 

faatulaga i faiga faapaaga; 

(b)  ua galue e avea (po o ua faatulaga mo se isi tagata e galue ai e 

avea ma) se faatonu, failautusi po o se tagata ofisa o se 

kamupani, po o se paaga o se faiga faapaaga, po o e avea o se 

tagata ofisa o se faaputuga oa faavae; 

(c)  e tuuina atu le faafoega po o le pulea o se mavaega tausi, 

kamupani, faiga faapaaga, faaputuga oa faavae po o mo so o se 

isi lava tagata po o se faatulagaga faaletulafono; 

(d)  faatuina se ofisa faamauina, tuatusi o galuega ma apitaga, 

tusitusiga mo tuatusi tau pulega mo se kamupani, faiga 

faapaaga, faaputuga oa faavae po o mo so o se isi lava tagata; 

(e)  ia galue e avea ma sooupu nofomau mo faamoemoega o 

manaoga tau fonotaga ina ia umia faamanuiaga po o 

faamatalaga tau aia; 

(f)  e galue e avea ma (po o le faatulaga mo se isi tagata e galue e 

avea ma) tausi mavaega o se mavaega tausi manino lelei; 

(g)  e galue e avea ma (po o le faatulaga mo se isi tagata e galue e 

avea ma) tagata ua filifilia e umia sea mo se isi tagata. 

“Laisene TCSP” o lona uiga o se laisene ua tuuina atu i se kamupani tausi 

mavaega e tuuina atu ai pisinisi o auaunaga tau tupe; 

“pisinisi faa-tausi mavaega” o lona uiga o le pisinisi a se TCSP o lo o 

faagaoioi e avea ma tausi mavaega o so o se mavaega tausi, e faafoeina 

ma/po o le puleaina o sea mavaega tausi ma tauaveina so o se mataupu, 

po o le galue i so o se auala e lagolago i ai; 

“kamupani tausi mavaega” o lona uiga o se kamupani ua laiseneina faapea 

i lalo o le Vaega 3 ma le 4; 

“Laisene o Mavaega Tausi” o lona uiga o se laisene ua tuuina atu i se 

kamupani tausi mavaega e faatino ai na o pisinisi faa-tausi mavaega; 

“taavale”, o lona uiga o se kamupani, faiga faapaaga, faiga faapaaga 

faatapulaaina, faiga faapaaga e faatapulaaina noataga, faaputuga oa 

faavae po o mavaega tausi; 

“$”o lona uiga ma e faasino i le Tālā Amerika (US$). 
 

VAEGA 2 

PULEGA 
 

3. Galuega tauave a le Pule Faatonu: 

O galuega tauave a le Pule Faatonu e noatia ma fai fuafua i le faatonuga ma 

le vaavaaiga a le Pulega: 

(a) e puleaina lenei Tulafono; 

(b) e faatino tiute tauave ua taua i le Faamatalaga 6; ma 

(c) e faatino tiute tauave ma malosiaga i lalo o lenei Tulafono. 
 

4. Sui o sui auai: 

(1) E mafai e le Pule Faatonu, i le i ai faatasi o le faamaoniga a le Pulega 

ona tofia se toatasi po o le sili atu o tagata e talafeagai le agavaa e 

avea ma sui o sui auai o le Pule Faatonu mo faamoemoega o lenei 

Tulafono. 

(2) I le noatia ma le fai fuafua i le faatonuga ma le vaavaaiga a le Pule 

Faatonu, e i ai i le sui o sui auai malosiaga, tiute ma galuega tauave 

a le Pule Faatonu i lalo o lenei Tulafono. 

(3) E mafai e le Pule Faatonu ona tofia so o se sui o sui auai po o se 

tagata ofisa o le Pulega e galue e fai ma sui o le Pule Faatonu e tusa 

ai o so o se mataupu i lalo o lenei Tulafono. 
 

5. Faatonuga: 

(1) E mafai e le Pule Faatonu, e ala i se faiga tusitusia, ona faia 

faatonuga i TCSP uma e uiga i le faatinoga o lenei Tulafono. 

(2) O se TCSP ua ia lē usitaia so o se faatonuga ua faia i lalo o lenei 

fuaiupu, e mafai ona noatia i se gaoioiga e faia i lalo o le fuaiupu 

38(2) o lenei Tulafono, po o le noatia e totogi se faasalaga tau tupe 

ua faatonuina i lalo o le fuaiupu 45. 

 

6. Faaputuga oa faavae faamaonia mo le faamatalaina o “kamupani 

tausi mavaega tumaoti”: 

(1) E mafai e le Pulega, i luga o se talosaga, ona faamaonia so o se isi 

lava faamoemoega po o tagata e faamanuiaina ai i se kamupani 

tausi mavaega tumaoti mo le faamoemoe o le parakalafa (b) o le 

faamatalaina o le uiga o “kamupani tausi mavaega tumaoti”. 

(2) E ao ona faia le talosaga e le tagata na faavaeina po o le fono a le 

faaputuga oa faavae, i luga o le pepa faatumu, faatasi ai ma le 

totogifuapauina o faatonuina i tulafono faatonutonu, ma tuuina atu 

e le sooupu nofomau i le Pulega. 

 

VAEGA 3 

LAISENEINA O KAMUPANI TAUSI MAVAEGA 

 

7. Tulaga faasaina: 

(1) E lē tatau ona laiseneina se kamupani vagana ai: 

(a)  o se kamupani ua tuufaatasia faaletulafono i lalo o le 

Tulafono o Kamupani 2001; ma 

(b)  o le tauaofaiga o ana tupe faavae na tuuina atu ma totogi i 

tinoitupe (lea e lē tatau ona itiiti ifo na i se eseesega o le tau 

aogā aupito maualalo o le $, po o se aofaiga tutusa i so o se 

isi lava ituaiga o tupe ua faamaonia mo lea faamoemoe e le 

Pule Faatonu, e pei ona faamaoti mai i tulafono faatonutonu 

mo se Laisene TCSP, Laisene o Mavaega Tausi ma, mo se 

Laisene o Auaunaga i lea tulaga) ma ana tupe faaagaaga lē 

faaaogāina (o le tau aogā ua faapena foi ona faamaotiina 

faapena); ma 

(c) afai e sili atu na i le tasi le TCSP o umia atoa (tusa lava po o i 

se faiga tuusao pe leai foi) i totonu o le vaega lava lea o 

kamupani o lo o laisene i lalo o le Vaevaega 2 o le Vaega 4, e 

mafai ona faaaogā le tuuaofaiga i, ma umia i so o se 

vaevaega e nei TCSP, e pei ona fuafuaina e le Pule Faatonu. 

(2) O se kamupani e lē usitaia le faafuaiupu (1) e noatia i se faasalaga 

tau tupe ua faatonuina i lalo o le fuaiupu 45. 

 

8. Faamautuina o tupe faavae: 

E ao i se TCSP ua laiseneina ona faamautuina le tauaofaiga o ana tupe 

faavae na tuuina atu ma totogi i tinoitupe i tupe faaagaaga lē faaaogāina ua 

faamaotiina i lalo o le fuaiupu 7(1)(b). 

 

9. Mataituina o tupe faavae ma le tulaga gafatia e totogi ai aitalafu: 

(1) E ao i le Pulega ona: 

(a) mataitu tupe faavae ma manaoga o le tulaga gafatia e totogi 

aitalafu a se TCSP; ma 

(b) aiaia manaoga (e pei ona faatonuina i tulafono faatonutonu) 

ia -  

(i) o lo o faataoto ai tulaga faataatitia aupito maualalo o 

aseta totoe ma le tulaga gafatia o le TCSP e totogi ai 

ana aitalafu lea e ao ona ia faamautuina, ina ia 

faaitiitia ai lamatiaga o le lē auau o tulaga tau tupe; 

(ii) o lo o faataoto ai tulaga faataatitia aupito maualalalo 

o aseta faasili e ao ona tausia e le pisinisi, ina ia lava 

atoatoa e totogi ai tupe alu a le TCSP mo se vaitaimi 

maoti, pe afai o lo o manaomia le lelei ona 

faamaapeina o le TCSP; ma 

(iii) manaomia le TCSP ina ia logoina le Pule Faatonu pe 

afai ua pa’ū maualalo manaoga ma tupe faavae 

aupito maualalo, po o manaoga o le tulaga gafatia e 

totogi aitalafu ua faamautuina e le Pule Faatonu, ma 

tuuina atu i le Pule Faatonu faamatalaga tau tupe e le 

i sueina faasuetusi o le TCSP, mo masina taitasi o le 

vaitaimi e ono (6) masina o ana tausaga faaletupe i 

totonu o le 21 aso o le faaiuga o ia vaitaimi taitasi tai 

ono (6) masina. 

(2) E noatia se TCSP e lē usitaia manaoga ua faatulaga atu i le 

faafuaiupu (1)(b)(iii) i se faasalaga tau tupe ua faatonuina i lalo o le 

fuaiupu 45. 

 

10. Inisiua: 

(1) E ao i le Pule Faatonu ona ia manaomia se TCSP e tuuina atu se faiga 

faavae o inisiua i se aofaiga e tusa ai ma le faafuaiupu (2), faatasi ai ma 

se kamupani inisiua ua faamaonia e le Pule Faatonu, ma tuutuuga ua 

faamaonia e ia e faia i lana pule faitalia lē mafesiligia, e tulai mai so o 

se tagi mo noataga tau le va o tagata ua faatupulaia e fesootai i le 

pisinisi a le TCSP. 

(2) E mafai e le Pule Faatonu, mo le faafuaiupu (1) ona fuafua le aofaiga 

(lea ia lē tatau ona itiiti ifo na i se eseesega o le tau aogā aupito 

maualalo o le $, po o se aofaiga tutusa i so o se ituaiga o tupe ua 

faamaonia mo lea faamoemoe e le Pule Faatonu, e pei ona 

faamaotiina i tulafono faatonutonu i le amanaia ai o se: 

(a) Laisene TCSP; ma 

(b) se Laisene o Mavaega Tausi; ma 

(c) se Laisene o Auaunaga i lea lava faasologa), ma 

le uiga moni o le lelei ma talafeagai, i le amanaia tatau ai o le uiga 

moni ma le ituaiga pisinisi o faatinoina e le TCSP. 

(3) Afai e sili atu i le tasi le TCSP o umia atoa (tusa lava po o se faiga 

tuusao pe leai foi) ua laiseneina i totonu o le vaega lava lea o 

kamupani, i lalo o le Vaevaega 2 o le Vaega 4, e mafai e le Pule 

Faatonu, i lana pule faitalia ona faamaonia le faiga faavae o inisiua 

se tasi mo lea TCSP. 

(4) Afai e faamuta le inisiua, e ao i le TCSP i le taimi lava lea ona logo le 

Pule Faatonu, o ia lea e mafai ona ia faaopoopo atu so o se tuutuuga 

ma aiaiga faapitoa i se laisene TCSP, e pei ona manatu le Pule 

Faatonu ua talafeagai ai seia oo ina ua toe aloaia le inisiua. 

 

11. Igoa: 

(1) E mafai e le Pulega e tusa ai ma so o se oloa o taua i lalo o le 

faafuaiupu (2) ona: 

(a) teena le faamatuu atu o se Laisene TCSP, po o se Laisene o 

Mavaega Tausi, po o se Laisene o Auaunaga i se kamupani 

tausi mavaega; po o 

(b)  le faalēaogāina o le Laisene TCSP, po o le Laisene o Mavaega 

Tausi po o le Laisene o Auaunaga na tuuina atu i se kamupani 

tausi mavaega. 

(2) O mafuaaga mo le faafuaiupu (1) e faapea, o lo o faaauau pea ona 

tauave po o fuafua e tauave pisinisi i lalo o se igoa lea e: 

(a)  tali tutusa po o e tutusa lelei ma le igoa o so o se kamupani, 

faalapotopotoga faapisinisi po o pisinisi, tusa lava po o totonu 

o Samoa po o se isi atunuu, e faaono taitaiseseina ai pe 

faaseseina ai; po o 

(b)  e ono faailoa sese ai po o ua faatatauina e faailoa sese ai le 

lagolagoina o, po o le fesootai ai ma nisi tagata po o pulega 

tusa lava po o totonu o Samoa po o se isi atunuu; po o 

(c)  e ono faailoa sese ai po o ua faatatauina e faailoa sese ai e 

faapea o le kamupani tausi mavaega e maualuga lona tulaga 

i po o, e afua mai le Malo po o, i ai le lagolago aloaia a, po o 

galue e avea ma sui o le Malo po o se Matagaluega, lala 

sooupu a le Malo po o, ona tagata faigaluega. 

 

VAEGA 4 

FAAGAOIOIGA O KAMUPANI TAUSI 

MAVAEGA E TUUINA ATU AUAUNAGA 

 

Vaevaega 1 - Malosiaga 

 

12. Malosiaga: 

(1) E i ai i le TCSP malosiaga nei: 

(a) e faia mea uma e agavaa le faatinoina e se kamupani tausi 

mavaega i lalo o le Tulafono o Kamupani Faava o Malo 1988; 

(b)  afai o le TCSP o se tausi mavaega o se mavaega tausi i Samoa, 

e i ai mo lea mavaega malosiaga o se tausi mavaega i lalo o le 

Tulafono o Mavaega Tausi 2014; 

(c)  afai o le TCSP o se sooupu nofomau o se faaputuga oa 

faavae a Samoa, e i ai malosiaga o se sooupu nofomau i lalo 

o le Tulafono o Faaputuga Oa Faavae Resitalaina 2016; 

(d)  i le noatia ma le fai fuafua i lenei Tulafono, afai ua tofia le 

TCSP a lē na o ia po o le soofaatasi ma so o se isi lava tagata 

e avea ma tagata e faatinoina le mavaega po o se faatonuga 

faaopoopo a so o se tagata e ona le mavaega (tusa lava po o 

lea mavaega po o le faatonuga faaopoopo na faia a o lumanai 

ai po o le maea ai ona amata faamamaluina lenei Tulafono), 

e mafai -  

(i)  ona galue e avea ma tagata e faatinoina; 

(ii)  ona faaaogā i totonu o Samoa po o se isi atunuu mo 

le faia o lea mavaega ma so o se faatonuga faaopoopo 

a lē ona le mavaega i lea mavaega; ma 

(iii)  faatino ma faia gaoioiga ma tiute tauave uma o se 

tagata o ia faatinoina i se tulaga atoatoa ma lelei e pei 

lava foi o so o se isi tausi mavaega; 

(e)  i le noatia ma le fai fuafua i lenei Tulafono, i so o se mataupu i 

totonu o Samoa po o se isi atunuu lea e mafai ai e se tagata ona 

talosaga mo le faamatuu atu o tusi o faamatalaga o le esetete a 

se tagata ua maliu (tusa lava po o le faapipii i ai o le mavaega, 

pe leai foi), e mafai e lea tagata -  

(i)  ona soofaatasi ma se TCSP i se talosaga mo le 

faamatuu atu o tusi o le faafoega o le esetete i le tagata 

ma le TCSP i se faiga soofaatasi; po o 

(ii)  e ese ai na i lo le talosaga o le tagata, ia faataga se TCSP 

e talosaga mo le faamatuu atu o tusi o le vaavaaiga o le 

esetete; 

(iii)  afai ua faamatuu atu le vaavaaiga o so o se esetete i le i 

ai po o le aunoa ai o le faapipii i ai o le mavaega i se 

TCSP, a lē o le tutoatasi po o le soofaatasi foi ma so o se 

isi lava tagata, ia faatino galuega ma tiute uma ia e 

fitoitonu i le ofisa o lē pulea po o pule soofaatasi, i le a 

lava le tulaga e i ai; 

(f)  i le noatia ma le fai fuafua i lenei Tulafono, e mafai ona tofia po 

o le faaauau ona galue e avea ma kamupani tausi mavaega 

tutoatasi e tusa lava po o aiaia i tuutuuga o le pepa 

faaletulafono na faia ai le mavaega, po o so o se malosiaga po o 

se isi faiga e ese ai, e faapea e sili atu i le toatasi tausi mavaega 

o lo o faatinoina le mavaega; 

(g)  i le noatia ma le fai fuafua i lenei Tulafono, e mafai -  

(i)  ona tofia e avea ma sooupu po o se tausi mavaega i lalo 

o so o se maliega po o isi pepa faaletulafono na faia ai 

se mavaega, po o le faatino o so o se mavaega po o 

tiute po o malosiaga lea ua faatagaina i lenei Tulafono 

po o lana feagaiga tusitusia ina ia tauaveina; 

(ii)  ia faapea ona tofia tusa lava pe na faia le maliega po o 

le pepa faaletulafono na faia ai le mavaega, po o ua 

faaee atu ai le tiute tauave na faia pe na faagaoioia a o 

lumanai ai po o, ina ua maea ona faamamaluina lenei 

Tulafono, ma tusa lava po o se tausi mavaega muamua 

po o se tausi mavaega fou po o se tausi mavaega 

faaopoopo; ma 

(iii)  faatino ma tauave galuega uma, tiute ma malosiaga o 

se tausi mavaega i le tulaga lelei ma atoatoa e pei lava 

foi o isi tausi mavaega. 

(2) Afai e i ai se feteenaiga i malosiaga ua taua i Tulafono o lo o taua i lalo 

o le faafuaiupu (1)(a) e oo atu i le (c) ma malosiaga o i totonu o lenei 

Tulafono, ona faapea lea, e mausali malosiaga o lo o i lenei Tulafono. 

(3) Mo faafuaiupu (1)(a), afai ua tofia pe faaauau pea ona galue se TCSP e 

avea ma tausi mavaega tutoatasi i tulaga aliae mai o taua i totonu o lea 

faafuaiupu, ua faatatauina le kamupani tausi mavaega e tutusa ma ni 

tausi mavaega se toalua (2). 

(4) E lē tatau ona tofia se TCSP pe agavaa foi e galue e avea ma tausi 

mavaega tutoatasi i so o se tulaga ua faaali manino mai i le pepa 

faaletulafono o lo o faia ai le mavaega po o malosiaga: 

(a)  ua faasaina ai le filifilia o se kamupani tausi mavaega; po o 

(b)  ua aiaia ai e faapea, e tatau ona i ai se isi tausi mavaega e 

faaopoopo atu i se kamupani tausi mavaega; po o 

(c)  ua aiaia ai e faapea, e lē tatau ona tofia se kamupani tausi 

mavaega e galue e avea ma tausi mavaega tutoatasi. 

 

13. Kamupani tausi mavaega, ma isi: 

(1) I le noatia ma le fai fuafua i lenei Tulafono, e mafai e se TCSP ona 

galue e avea ma kamupani tausi mavaega, kamupani e faatinoina 

po o se sooupu e soofaatasi ma se isi TCSP po o se tagata, pe afai o 

le pepa faaletulafono o lo o galue ai ua faapea ona aiaia ai po o, ua 

faatagaina pe manaomia ai lona faia faapea i le tulafono po o, pe afai 

ua poloaia le faia faapea, e le Faamasinoga. 

(2) E lē noatia se TCSP mo le solia o le tulaga faatuatuaina po o ni mea ua 

maumau e mafua mai i so o se gaoioiga ua faia pe leai foi a se tausi 

mavaega muamua po o ni tausi mavaega soofaatasi, kamupani o 

faatinoina po o se sooupu o lo o ia galue ai e fai ma sui, vagana na auai 

patino ai le TCSP, pe na tuuina atu lana maliega i le solia ai o lona 

tulaga faatuatuaina, ma lona iloa lelei o le a solia ai lona tulaga 

faatuatuaina. 

(3) Afai o i ai i se TCSP se malosiaga e faatino ai lana pule faitalia i le 

noatia ma le fai fuafua i se tetee muamua po o se malosiaga tau 

maliega o umia e se isi tagata, ona mafai lea i le pepa faaletulafono o le 

mavaega tausi ona aiaia ai e faapea, e lē noatia le TCSP mo so o se 

solia ai o aiaiga o le mavaega tausi po o tulaga e aliae mai le faatinoga 

o le pule faitalia a le TCSP i lalo o lea malosiaga tau maliega, po o le 

tetee. 

(4) I le noatia ma le fai fuafua i tuutuuga o le pepa faaletulafono o 

mavaega tausi ma le faafuaiupu (2), o se TCSP e tetee pe lē auai i se 

faaiuga e faia e le vaega toatele o tausi mavaega, e lē noatia mo 

gaoioiga a le vaega toatele o tausi mavaega ina ia tusa ai ma lea 

faaiuga. 

14. Faamalumaluga: 

(1) E mafai e se tagata o faamanuia ai i se mavaega ona faamama 

noataga a se TCSP i le tagata o faamanuiaina ai, mo le solia o aiaiga 

o se mavaega tausi, po o faamalumaluga i so o se noataga a se TCSP 

e faatulai mai mo le solia o aiaiga o se mavaega tausi. 

(2) E lē faaaogāina le faafuaiupu (1) pe afai o le tagata e faamanuiaina ai: 

(a)  o se tamaitiiti po o se tagata e tusa ai ma le tulafono e le o 

atoatoa le malosi o le tino; po o 

(b)  e le o malamalama atoatoa lelei i mea moni faapitoa; po o 

(c)  ua faatosina sese e le tausi mavaega e faia se gaoioiga o taua i 

le faafuaiupu (1). 

 

15. Tuuina atu o malosiaga i le TCSP: 

(1) I le noatia ma le fai fuafua i lenei Tulafono ma le Tulafono o Mavaega 

Tausi 2014, e mafai e so o se kamupani o faatinoina, tausi mavaega po 

o sooupu ona tuuina atu malosiaga, e ala i pepa faaletulafono ua maea 

sainia po o i se faiga tusitusia i se TCSP, o i ai se Laisene TCSP po o se 

Laisene o Mavaega Tausi, a lē o le toatasi po o le soofaatasi ma se isi 

lava tagata, e avea ma loia a lea tagata, so o se mavaega tausi ma 

malosiaga e mafai ona faamatuuina atu e le tagata. 

(2) So o se galuega e faia e le TCSP e avea ma sui, o le a aloaia tusa lava pe 

afai ua faalēaogāina malosiaga tuuina atu, e faasaga i so o se tagata o 

lo o ia vaaia le kamupani tausi mavaega e aunoa ma se faasilasilaga o 

lea faalēaogāina e le tagata o faatinoina, tagata o pulea, tausi mavaega 

po le sooupu. 

 

16. Tuuina atu o malosiaga e se TCSP: 

(1) E mafai e se TCSP ona tuuina atu malosiaga: 

(a) e ala i se iugafono a lana komiti faatino, so o se tasi o ona 

malosiaga, pule faataga, tiute po o galuega tauave i so o se tasi 

o ana faatonu po o lana failautusi; 

(b) mo so o se mataupu faapitoa po o se vaega o mataupu, i se 

faiga tusitusia, so o se tasi o ona malosiaga, pule faataga, tiute 

po o galuega tauave, i so o se tasi o ana tagata ofisa po o tagata 

faigaluega. 

(2) So o se gaoioiga a se faatonu, le failautusi, se tagata ofisa po o se tagata 

faigaluega ua tuuina atu i ai le malosiaga, ua faatatauina lava o se 

gaoioiga a le TCSP. 

(3) O le tuuina atu o malosiaga: 

(a)  e mafai ona tuuina atu a lē faalauaiteleina po o i so o se 

mataupu faapitoa po o se vaega o mataupu; 

(b) e mafai ona noatia i tuutuuga; 

(c)  e mafai ona suia pe faalēaogāina; 

(d) e lē mafai ona puipuia ai le TCSP mai le tauaveina o ia 

malosiaga, pule faataga, tiute po o galuega tauave ua faapea 

ona faamatuu atu. 

 

17. Galue e avea ma sui o kamupani laiti: 

(1) E mafai e se TCSP, mo so o se feagaiga o lana ia lava pisinisi e avea ai 

ma TCSP, ma faatasi ai ma le faamaoniga tusitusia a le Pule Faatonu, i 

le amanaia ai o pisinisi ma galuega a kamupani laiti, po o kamupani e 

fesootai i ai, ona filifilia so o se kamupani laitiiti o umia atoa po o se 

kamupani e fesootai i ai o lea TCSP, e galue e avea ma tausi mavaega 

po o le kamupani ua filifilia e tuuina atu auaunaga i lalo: 

(a)  o le Tulafono o Kamupani Faava o Malo 1988; 

(b) o le Tulafono o Mavaega Tausi 2014; 

(c)  o le Tulafono o Faaputuga Oa Faavae Resitalaina 2016; 

(d) so o se isi lava Tulafono ua faatonuina i tulafono faatonutonu. 

(2) E tatau i se TCSP ona faia se talosaga tusitusia mo le faamaoniga 

tusitusia a le Pule Faatonu ua faamaoti mai i le faafuaiupu (1) o lenei 

fuaiupu, i luga o se pepa faatumu ma noatia ma fai fuafua i le 

totogiina o se totogifuapauina ua faatonuina i tulafono faatonutonu, 

ma e mafai ona noatia le TCSP mo faasalaga tau tupe e pei ona 

faamaoti mai i tulafono faatonutonu i lalo o le fuaiupu 45, mo le lē 

usitaia o le faia o sea talosaga. 

(3) O le faafuaiupu (1) o se tuusaunoaga i le fuaiupu 24. 

(4) E mafai e le Pule Faatonu ona toe iloilo (ma afai e talafeagai ai ona 

faalēaogā) lana faamaoniga i lalo o le faafuaiupu (1). 

(5) E lē manaomia se kamupani ua filifilia ina ia laiseneina tusa lava po 

o se Laisene TCSP, po o se Laisene o Mavaega Tausi, po o se Laisene 

e Tuuina Atu ai Auaunaga (po o le a lava le tulaga e i ai) i lalo o 

lenei Tulafono e avea ai o se TCSP, pe afai e tumau pea ona avea ma 

lala o umia atoatoa po o se kamupani e fesootai i ai o le TCSP. 

(6) E ao i le TCSP ona faamautinoa e faapea, e ese mai le faafuaiupu (5) 

o lenei fuaiupu, ia tausisia e le kamupani ua filifilia manaoga uma o 

lenei Tulafono e faapei ai o le TCSP. 

(7) Afai ua galue se kamupani ua filifilia e avea o se tausi mavaega po o 

se kamupani ua filifilia, e soofaatasi le TCSP ma le kamupani ua 

filifilia ma noatia soofaatasi ma taitoatasi mo le faatinoga o tiute ma 

noataga o le kamupani ua filifilia. 

(8) I totonu o lenei fuaiupu: 

“tiute tauave ma noataga” e aofia ai so o se tiute tauave faaletulafono 

ma noataga a kamupani tausi mavaega; 

“kamupani filifilia” o lona uiga o se lala o le kamupani po o se 

kamupani e fesootai i ai ua filifilia i lalo o le faafuaiupu (1); 

“kamupani e fesootai i ai” o lona uiga o se kamupani lea e le o se lala o 

se TCSP, peitai o lo o avea ai le TCSP ma kamupani e faafoeina 

tagata e faafoeina sea i se faiga tuusao pe leai foi. 

 

18. Aveeseina mai le tofi: 

(1) O lenei fuaiupu e faaaogā pe afai ua tofia le TCSP e avea ma 

kamupani e faatinoina, pulea, tausi mavaega, sooupu po o le loia, 

tusa lava po o a o lumanai ai po o le maea ona amata faamamaluina 

lenei Tulafono. 

(2) Afai e faaaogā lenei fuaiupu, e noatia le TCSP i le vaavaaiga lava lea e 

tasi ma i le aveesea mai le tofi po o le taofia mai le galue ai ma le 

tulaga lautele i le puleaga faa-faamasinoga a le Faamasinoga Sili, i le 

faiga lava lea e faapei ai o so o se isi lava kamupani e faatinoina, pulea, 

tausi mavaega, sooupu po o se loia. 

19. Faamatalaga tauto a le tagata ofisa: 

I so o se matapu lea pe afai o se tagata soifua, e noatia se TCSP po o le faataga 

e faia so o se faamatalaga tauto, tautinoga po o se faamatalaga, e mafai ona 

faia faapea e le TCSP e ala i so o se tasi o ana tagata ofisa ua ia tofia, i se faiga 

tusitusia mo lea faamoemoe. 

 

20. Malosiaga e avea ai ma sui: 

(1) E mafai e se TCSP ona galue, a lē na o ia po o le soofaatasi ma so o se 

isi lava tagata i lalo o so o se malosiaga e avea ai ma sui lea ua tofia ai 

le TCSP e avea ma ona sui. 

(2) O malosiaga ma tiute tauave o le TCSP ua tuuina atu e avea ai ma sui 

e mafai ona faatino e: 

(a)  le faatonu pule, pule po o le failautusi; 

(b)  i le noatia ma le fai fuafua i le parakalafa (a), so o se isi lava 

tagata ofisa o le kamupani ua filifilia e le komiti faatino; po o 

(c)  ni faatonu se toalua (2). 

(3) O tupe faavae (ua totogiina pe leai foi) ma nisi lava aseta a le TCSP, e 

noatia mo le faatinoga o malosiaga ua faapea ona faaee atu i le 

kamupani. 

 

21. Totogifuapauina, tau faaee atu ma tupe alu: 

(1) E agavaa se TCSP: 

(a)  afai o ia umia se esetete e avea ai ma sui o so o se tagata, na te 

mauaina mai le esetete, e faaopoopo atu i so o se tupe ua 

faaaogāina i se auala tatau e le kamupani ma totogifuapauina 

e totogi i le kamupani, ma faaee atu i le esetete, se komisi e ao 

ona faatulagaina e lana komiti faatino; ma 

(b)  i nisi lava mataupu, e faaee atu totogifuapauina mo so o se 

galuega ua faatino e le TCSP mo, po o e avea ai ma sui o so o 

se isi tagata. 

(2) Peitai, afai i lalo o le faafuaiupu (1)(b): 

(a)  o faatonuina le totogifuapauina i tulafono faatonutonu, e ao 

ona faaee atu le totogifuapauina faatonuina; ma 

(b)  e le o faatonuina le totogifuapauina, e ao i le komiti faatino ona 

fuafua le totogifuapauina talafeagai i le amanaia ai o tulaga 

aliae mai i mataupu taitasi. 

(3) E faaaogā le faafuaiupu lenei pe afai ua i ai le manatu i le Faamasinoga 

Sili e faapea, o so o se totogifuapauina po o se komisi e faaee atu i luga 

o so o se esetete, po o se galuega ua faatino e le TCSP, ua sili atu. 

(4) Afai e faaaogā le faafuaiupu (3), e mafai e le Faamasinoga Sili ona: 

(a) toe iloilo lea komisi po o le totogifuapauina i luga o le talosaga 

a se tagata o ia lea e ana le galuega na faatino; ma 

(b)  faaitiitia, e pei ona manatu le Faamasinoga Sili ua talafeagai ai. 

(5) O le komisi po o le totogifuapauina lea e agavaa le TCSP e maua mai i 

lalo o lenei fuaiupu, o le a lē aafia ai i so o se auala pe faaitiitia ai e 

mafua mai i le mea moni e faapea, e mafai e so o se isi lava tagata ona 

agavaa i se komisi po o se totogifuapauina mo le galuega ua maea 

faatino. 

(6) E i ai le aia tatau a se TCSP e faasoa ai le komisi po o le 

totogifuapauina lea e agavaa i ai o ia i lalo o lenei fuaiupu, ma so o se 

isi lava tagata. 

(7) I totonu o lenei fuaiupu, “totogifuapauina” e aofia ai tau faaee atu po 

o tupe alu. 

 

22. Totogifuapauina tau pulega: 

E agavaa se TCSP e maua mai so o se esetete: 

(a)  mo so o se auaunaga ua ia tuuina atu i le pulega po o le faafoega o lea 

esetete, so o se totogifuapauina tau pulega e pei ona talafeagai ai i le 

amanaia o le galuega o aofia ai i le tuuina atu o lea auaunaga; ma 

(b) mo so o se auaunaga i se isi uiga e ese ai ua ia tuuina atu i le pulega po 

o le faafoega o lea esetete, o so o se totogifuapauina tau pulega e pei 

ona talafeagai ai, i le amanaia ai o le galuega o aofia ai i le tuuina atu o 

lea auaunaga, po o totogifuapauina e pei ona i ai le maliega a se vaega 

aupito toatele o tagata e i ai aia i le esetete. 

23. Totogifuapauina o Faatonu: 

Afai e i ai se aia a le esetete i se kamupani ma o lo o galue se tagata ofisa i lona 

tulaga o se tagata ofisa e avea ma faatonu o lea kamupani mo faamoemoega e 

fesootai ma le pulega po o le faafoega o le esetete: 

(a)  e agavaa le TCSP e maua mai le kamupani ma taofia so o se 

totogifuapauina o faatonu lea sa tatau ona totogi i le tagata ofisa i se isi 

faiga e ese ai; ma 

(b)  e lē agavaa le tagata ofisa ma le esetete e maua so o se totogifuapauina 

lea e agavaa le TCSP na te maua i lalo o le parakalafa (a). 

 

Vaevaega 2 - Pisinisi o auaunaga tau tupe 

 

24. Tulaga faasaina: 

(1) E lē tatau ona tauaveina e se TCSP so o se pisinisi o auaunaga tau 

tupe vagana ai ua maea ona laisene le TCSP e tuuina atu pisinisi o 

auaunaga tau tupe i lalo o lenei Vaevaega. 

(2) O se tagata o tuusaunoa, o ia lea ua tuusaunoa mai le laiseneina 

faapea o ia i lalo o lenei Vaevaega. 

(3) O se TCSP e lē tausisia le faafuaiupu (1), ua ia faia se soligatulafono 

ma e noatia i luga o moliaga ua faamaonia faaletulafono, i se sala 

tupe e lē silia le 1000 iunite tau faasalaga, po o le nofosala i le 

falepuipui mo se vaitaimi e lē silia le 12 masina. 

 

25. Filifiliga o laisene eseese: 

(1) E mafai ona i ai se Laisene o Mavaega Tausi i se TCSP e faatino ai na 

o pisinisi tau mavaega tausi. 

(2) E mafai ona i ai se Laisene o Auaunaga i se TCSP e tauave ai se 

pisinisi o auaunaga tau tupe e ese ai na i se pisinisi tau mavaega 

tausi. 

(3) O se TCSP e i ai na o se Laisene mo Auaunaga, e ao ona i ai se 

Laisene o Mavaega Tausi mo ana pisinisi faa-tausi mavaega. 

(4) O se TCSP e i ai na o sona Laisene mo Mavaega Tausi, e ao ona i ai 

se Laisene mo Auaunaga e ese ai, mo ana pisinisi o auaunaga tau 

tupe e ese na i le pisinisi tau tausi mavaega. 

(5) E ui lava i le faafuaiupu (1) e oo atu i le (4), e mafai e se TCSP lea e 

agavaa e tuuina atu uma pisinisi faa-tausi mavaega ma isi pisinisi o 

auaunaga tau tupe, ona talosaga mo se Laisene TCSP mautu e aiaia 

uma ai le pisinisi tau tausi mavaega ma isi pisinisi o auaunaga tau 

tupe. 

(6) O se TCSP e lē tausisia so o se tasi o faafuaiupu (1) e oo atu i le (5), 

ua ia faia se soligatulafono ma e noatia i luga o moliaga ua 

faamaonia faaletulafono i se sala tupe e lē silia le 1000 iunite tau 

faasalaga po o le nofosala i le falepuipui mo se vaitaimi e lē silia le 

12 masina. 

(7) E tatau i le Pule Faatonu, e pei ona faatonuina i tulafono 

faatonutonu, ona faaee atu totogifuapauina e ese ai mo, ma le 

amanaia ai o mataupu uma e aafia ai se Laisene TCSP, Laisene o 

Mavaega Tausi, Laisene o Auaunaga, ia e tatau ona aofia uma ai le 

totogifuapauina mo le tuuina atu muamua o le laisene ma le 

totogifuapauina e toe faafou ai faaletausaga. 

(8) O le talosaga faaletausaga a se TCSP mo le faafouga o lona laisene, 

tusa lava po o se Laisene TCSP, Laisene o Mavaega Tausi po o se 

Laisene o Auaunaga, e ao ona faia i se pepa faatumu ua faatonuina i 

tulafono faatonutonu ma tuuina atu i le Pule Faatonu, ia lē itiiti ifo i 

le masina e tasi (1) a o lumanai ai muta le aogā o le laisene TCSP o i 

ai nei. 

 

26. Talosaga: 

(1) E mafai e se kamupani a Samoa i totonu o le atunuu ona talosaga i le 

Pule Faatonu i le pepa faatumu, faatasi ai ma le totogi o le 

totogifuapauina ua faatonuina i tulafono faatonutonu, ma mafai ai e 

le Pule Faatonu ona faamatuu atu a le o se Laisene TCSP, po o se 

Laisene o Mavaega Tausi, po o se Laisene mo Auaunaga (po o le a 

lava le tulaga e i ai) i lalo o le fuaiupu 25. 

(2) E ao ona tuuina atu faatasi le talosaga ma se fuafuaga faapisinisi lea 

e tatau ona faamalieina ai tulaga nei: 

(a)  manaoga faaletulafono tau pulega; 

(b) manaoga e faapea, o le umia ai, vaavaaiga, pulega ma le 

faatulagaga lautele o le TCSP o le a lē faalavelaveina ai 

iloiloga ma le vaavaaiga i lalo o lenei Tulafono po o tulafono 

faatonutonu. 

(c)  i le noatia ma le fai fuafua i le fuaiupu 28, o le manaoga e 

faapea ia i ai tino le TCSP i totonu o Samoa ina ia -  

(i)  lē tuuina atu ai i so o se kamupani ua tuufaatasia 

faaletulafono i se isi atunuu se laisene (tusa lava po o 

se Laisene TCSP, po o se Laisene o Mavaega Tausi, 

po o se Laisene o Auaunaga), po o le i ai o lona ofisa 

autu po o lona ofisa faamauina i se isi atunuu, 

vagana ai ua logoina ma filifilia e le kamupani i se 

pepa faatumu e tuuina atu i le Pule Faatonu e ala i 

tulafono faatonutonu: 

(A)  se ofisa autu i totonu o Samoa; ma 

(B)  ni ana tagata ofisa se toalua, i le noatia ma le 

fai fuafua i o latou tulaga taitoatasi e tusa ai 

ma puleaga faaletulafono i totonu o Samoa, o 

i latou ia ua tofia e avea ma sooupu 

faatagaina o le TCSP i totonu o Samoa; 

(ii)  e ao i se TCSP lea o lo o faasino i ai le parakalafa 

(c)(i), i totonu o aso faigaluega e 5 ona logoina le Pule 

Faatonu e uiga i so o se suiga i lea manaoga, i se pepa 

faatumu ua faatonuina i tulafono faatonutonu i se 

suiga o:  

(A)  lona ofisa autu i totonu o Samoa; po o 

(B)  so o se tasi o tagata ofisa ua tofia ina ia tusa ai 

ma le parakalafa (c)(i)(B); 

(d)  le manaoga e faapea o lo o faaalia ai o lo o faafoeina 

mataupu a le TCSP i se faiga faatuatuaina ma o lo o 

talafeagai lelei le tulaga tau tupe; 

(e)  le manaoga e faapea o lo o talafeagai faiga faavae, 

taualumaga ma le vaavaaiga ina ia mautinoa ai le tausisia 

atoatoa o tulaga o tupe faaofi mai faasolitulafono ma le tetee 

atu i manaoga o le faatupeina o faiga faaterorisi, e aofia ai le 

tulaga agavaa e auiliili tonu ai ituaiga o tagata ua 

faamanuiaina e umia taavale, ia o lo o ia pulea ma faafoe; 

(f)  o le manaoga e faapea o lo o mafai ma e tumau pea ona lava 

atoatoa punaoa, talafeagai i le faatulagaga ma maopoopo 

lelei ina ia mafai ona pulea ai taavale ma aseta na te 

faafoeina, ma i lenei tulaga, o mataupu e ao ona faailoa atu (i 

le noatia ma le fai fuafua i so o se faaopoopoga faatonuina, o 

suiga ma teuteuga e ala i tulafono faatonutonu) o -  

(i)  faiga faavae ma taualumaga; ma 

(ii)  le mafai gafatia o tagata faigaluega ma fuainumera 

ma ituaiga galuega e faia i taavale ia o lo o faatino e 

tagata faigaluega, tusa lava pe faaaogāina ai o latou 

lava igoa po o e ala atu i faatonu ua faamauina 

faaletulafono po o isi tofiga lē tuusao. 

(3) O se TCSP e lē tausisia le faafuaiupu (2)(c)(ii), e noatia i faasalaga 

tau tupe ua faatonuina i lalo o le fuaiupu 45. 

 

27. Faamatalaga faapitoa: 

(1) E ao i lē o talosaga ina ua maea ona totogi le totogifuapauina 

faatonuina ona tuuina atu: 

(a) so o se faamatalaga faapitoa manaomia e faasino i so o se 

pule, tagata ua faamanuiaina e umia, faatonu po o se tagata 

autu; 

(b)  so o se faamatalaga o i ai i Samoa po o se isi atunuu e 

manaomia e le Pulega. 

(2) E lē tatau ona faamaonia le talosaga vagana: 

(a)  ua tausisia e le talosaga le tulafono; 

(b)  o aiaia i le fuafuaga o le pisinisi punaoa atoatoa, galuega tau 

atinae, tagata faigaluega agavaa, tomai ma malamalama; 

(c)  o lo o talafeagai ma lelei tagata uma tagata ua faamanuiaina 

e umia, pule ma tagata autu o le TCSP; 

(d)  ua faamalieina uma taiala faavae o taua i le Vaega 4; 

(e)  ua usitaia e lē o talosaga manaoga faaletulafono talafeagai o 

lipoti i le taimi o le talosaga ma le amanaia ai o le talosaga; 

ma 

(f)  o le faamatuuina atu o le laisene (tusa lava po o se Laisene 

TCSP, Laisene o Mavaega Tausi po o se Laisene mo 

Auaunaga), o le a lē afaina ai le lautele o Samoa. 

(3) O se tagata o ia lea na te tuuina atu so o se faamatalaga sese pe tau 

faasese ua faia i le Pulega i luga o se talosaga, ua faia se 

soligatulafono ma e noatia i luga o moliaga ua faamaonia 

faaletulafono, i se sala tupe e lē silia le 1000 iunite tau faasalaga po o 

le nofosala i le falepuipui mo se vaitaimi e lē silia le 12 masina. 

 

Vaevaega 3 - TCSP e puleaina 

 

28. Faamaoniga: 

(1) E mafai e le Pule Faatonu e ala i lana pule faitalia: 

(a) i luga o se talosaga a se TCSP e tuuina atu i le Pule Faatonu i 

se pepa faatumu ma i le maea ai ona totogiina se 

totogifuapauina faatonuina i tulafono faatonutonu ona 

faamaonia se TCSP faafoe e pulea le pisinisi a se TCSP e 

puleaina; 

(b) i luga o se faasilasilaga a se TCSP i le Pule Faatonu, i se pepa 

faatumu ma ina ua maea ona totogi se totogifuapauina 

faatonuina o taua i tulafono faatonutonu, ona toe faafou sea 

faamaoniga tai tausaga; ma 

(c) faaee atu tuutuuga i luga o sea faamaoniga. 

(2) O se TCSP faafoe ua faamaonia i lalo o le faafuaiupu (1): 

(a) e mafai ona tali atu i le Pulega mo mataupu uma lea e aafia 

ai le TCSP ua Puleaina; ma 

(b) e ao i le TCSP ua puleaina ona usitaia le Vaevaega 2 ina ia 

faamalieina ai le Pule Faatonu. 

(3) E ui lava i le faafuaiupu (2)(a), afai o le TCSP faafoe: 

(a) ua ia faaaogāina le sogasoga lelei e maua mai ai faamatalaga, 

pepa aloaia ma galulue faatasi ma le TCSP ua puleaina; ma 

(b) ua lē mafai ona ia faataunuuina ana matafaioi i lalo o lenei 

Tulafono,  

e lē noatia le TCSP faafoe (ona ua lē mafai ona faatino) mo -  

(aa) so o se gaoioiga ua faia pe leai foi po o ua sese e mafua mai i 

le lape o le TCSP o puleaina; po o 

(bb) so o se soligatulafono po o faasalaga ua faia i lalo o le 

Tulafono. 

(4) Mo le lē mafai ai ona faataunuu manaoga o le faafuaiupu (3), e 

mafai e le Pule Faatonu ona faalēaogā le faamaoniga na tuuina atu i 

le TCSP faafoe ina ia pulea ai le TCSP ua puleaina, ina ia faia se 

gaoioiga i lalo o le fuaiupu 38(2)(a) ma le (b), i le amanaia ai o le 

TCSP ua Puleaina. 

(5) O lenei fuaiupu e faaaogā foi e faapei ai o se faasinomaga na faia i se 

TCSP faafoe lea ua suia i faasinomaga i se faalapotopotoga 

faapisinisi i le faamoemoe e faapea: 

(a) e mafai e le faalapotopotoga faapisinisi ona ia faafoeina le 

pisinisi a le TCSP ua puleaina a o faagasolo ai le faaauauina 

o le Laisene e Faafoe ai; 

(b) o le faalapotopotoga faapisinisi ua faapea ona galue e lē 

manaomia ona ia tausisia manaoga tau tupe faavae ua 

faatulaga atu i le fuaiupu 8 ma le 9; 

(c) e ao i le faalapotopotoga faapisinisi ona faamalieina 

manaoga e faasino i inisiua, lea ua fuafuaina e le Pule 

Faatonu, ma i lenei itu, o aiaiga o le fuaiupu 10(2) o lenei 

Tulafono e faaaogā ma, afai ua faamuta le inisiua, e ao i le 

faalapotopotoga faapisinisi ona logo vave le Pule Faatonu (o 

ia lea e mafai ona ia faapipii atu so o se tuutuuga ma aiaiga 

faapitoa i le Laisene e Faafoe ai e manatu le Pule Faatonu ua 

talafeagai lelei ai) seia vagana ua toe aloaia le inisiua; 

(d) e ao i le faalapotopotoga faapisinisi ona talosaga i le Pule 

Faatonu mo se Laisene e Faafoe ai, i se pepa faatumu ma, 

faatasi ai ma le totogi o se totogifuapauina ua faatonuina i 

tulafono faatonutonu; 

(e) e ao i le faalapotopotoga faapisinisi ona ia faamalieina 

manaoga o le fuaiupu 26(2) e pei ona manaomia e le Pule 

Faatonu; 

(f) e noatia le faalapotopotoga faapisinisi i le faiga lava lea e tasi 

i se TCSP i lalo o le fuaiupu 26(3); 

(g) e ao i le faalapotopotoga faapisinisi ona tausisia, po o le 

faamautinoa ua usitaia e le TCSP aiaiga o le fuaiupu 30 ma le 

31 e pei ona manaomia e le Pule Faatonu; 

(h) e ao i le faalapotopotoga faapisinisi, ina ua maea ona totogi 

totogifuapauina faatonuina ona tuuina atu faamatalaga 

faapitoa ma faamatalaga i lalo o le fuaiupu 27(1) e pei ona 

manaomia e le Pule Faatonu; 

(i) o le faamaoniga o le talosaga e faalagolago tele i le pule 

faitalia a le Pule Faatonu o ia lea e ao ona ia amanaia 

mataupu ua faatulagaina i totonu o le fuaiupu 27(2) o lenei 

Tulafono e pei ona manatu le Pule Faatonu ua talafeagai ai; 

(j)  e faaaogā tutusa faatasi le fuaiupu 27(3) o lenei Tulafono 

faatasi ai ma le amanaia o sea lava talosaga; 

(k) afai ua faamatuu atu le Laisene e Faafoe ai, e ao ona faafou i 

tausaga taitasi i se faiga ma, mo se totogifuapauina ua 

faatonuina i tulafono faatonutonu; 

(l) e mafai ona faalēaogāina le Laisene Faafoe mo so o se 

mafuaaga ma i so o se taimi i le pule faitalia a le Pule 

Faatonu, i le taimi e tuuina atu ai le faaaliga tusitusia i le 

faalapotopotoga faapisinisi ma le TCSP ua puleaina; 

(m) e ui lava, po o e faaopoopo atu i le parakalafa (l), e tatau ona 

faaaogā le fuaiupu 38(1), i le a lava le tulaga e talafeagai ai, i 

se faalapotopotoga faapisinisi ua i ai se Laisene e Puleaina ai, 

ina ia mafai ai e le Pulega ona faia so o se gaoioiga ua 

faatulagaina i totonu o le parakalafa (n), pe afai e faaaogā se 

tasi o ia aiaiga; 

(n) o gaoioiga nei ua faasinomia i totonu o le parakalafa (m) (ia e 

faaopoopo atu i gaoioiga e mafai e le Pulega ona faia i lalo o 

le fuaiupu 38(2) o lenei Tulafono e faasino i le TCSP) -  

(i) ia manaomia le faalapotopotoga faapisinisi ina ia faia 

gaoioiga e manatu le Pulega ua talafeagai ai e faasino 

i le pisinisi a le TCSP; 

(ii) faaee atu tuutuuga po o nisi aiaiga, i le a lava le 

tulaga e mafai ai, i le Laisene Faafoe ma toe teuteu pe 

faalēaogāina so o se tuutuuga; ma 

(iii) totogi e le TCSP po o le faalapotopotoga faapisinisi se 

tagata ua tofia e fautuaina le faalapotopotoga 

faapisinisi e uiga i le faafoega lelei o mataupu a le 

TCSP i lalo o le faagaoioiga a le Laisene Faafoe ma 

saunia ma tuuina atu i le Pulega i totonu o le tolu (3) 

masina mai le aso na faia ai le tofiga ma le toe 

faaopoopoina o so o se tofiga, se lipoti (e aofia ai so o 

se fautuaga); ma 

(o) e ao i le Pulega, i le taimi e taulimaina ai se lipoti i lalo o le 

parakalafa (n)(iii) ona -  

(i) faalēaogā le tofiga na faia i lalo o lea parakalafa; 

(ii) toe faaopoopo le taimi o le tofiga; po o 

(iii) i le noatia ma le fai fuafua i so o se aiaiga, e pei ona 

mafai e le Pulega ona faaee atu, ia faataga le toe 

faatulagaina o mataupu a le TCSP i lalo o le Laisene 

Faafoe i se faiga ua faamaonia e le Pulega. 

 

Vaevaega 4 - Suiga 

 

29. Faia o lipoti: 

(1) E ao i se TCSP e ala i se faiga tusitusia ona lipoti atu i le Pule 

Faatonu e uiga i so o se suiga talafeagai: 

(a)  ua faia i le TCSP; ma 

(b)  faia i so o se tagata e faafoeina sea, o isi tagata faafoe, tagata 

autu po o tagata ofisa. 

(2) E ao i le TCSP ona faia lenei lipoti i se pepa faatumu ua faatulagaina 

e tulafono faatonutonu i totonu o le 5 aso faigaluega e uiga i so o se 

suiga. 

(3) O se TCSP ua lē mafai ona tausisia le faafuaiupu (1) e ao ona 

totogiina atu i le Pulega se faasalaga tau tupe ua faatonuina i lalo o 

le fuaiupu 45. 

 

Vaevaega 5 - Tiute tauave ma amioga tau tomai faapitoa 

 

30. Tiute tauave tau tomai faapitoa: 

E i ai i se TCSP tiute tau tomai faapitoa ma manaoga nei: 

(a)  ia i ai ni faiga faavae tusitusia ma taualumaga lava atoatoa e 

mautinoa ai le faatinoga tau tomai o ona tiute tauave; 

(b)  ia i ai pepa aloaia, faamatalaga, faiga faavae ma taualumaga e 

ogatasi ma fautuaga a le FATF e uiga i tupe faaofi mai 

faasolitulafono ma lamatiaga mai tupe e faatupe ai faiga faaterorisi 

mo se taavale e ono mafai ona maua, faia, pulea, faafoe po o le 

tuuina atu o auaunaga i, ma ua tatau ai i le TCSP ona -  

(i)  faamauina, faamanino ma tausisia i se faiga tuulata mai 

faamatalaga e uiga i le tagata ua faamanuiaina e umia 

faaletulafono le taavale, e avea o se vaega o ana faiga faavae, 

taualumaga ma le sailiiliga maeaea o le talafeagai ai o le 

tagata ua ia faaaogāina le auaunaga; 

(ii) ia malamalama i le tagata ua faamanuiaina e umia 

faaletulafono tupe ua totogi atu i taavale ua taua; 

(iii) ia i ai faiga faavae ma taualumaga e faamautinoa ai ua 

atoatoa lelei pepa aloaia o umia e faamaonia ai le uiga moni 

o le galuega o le a galue ai, atoa ai ma malosiaga o so o se 

taavale; ma 

(iv)  ia i ai faiga faavae ma taualumaga e faamautu ai, avanoa i 

taimi e manaomia ai ma tausia pepa aloaia ma faamatalaga e 

uiga i le tagata ua faamanuiaina faaletulafono e umia 

taavale; 

(c)  ia i ai se faiga mauaa e faavaeina ai faamatalaga aupito i sili ona 

mautu e uiga i tagata ua faamanuiaina e umia faaletulafono taavale 

e pei ona manaomia e le FATF, ina ia maua ai pe avanoa i ai tagata i 

taimi e manaomia ai faatasi ai ma le pule faataga faaletulafono e faia 

ai faapea, ma faaaogā lona maelega lelei e maua mai ai faamatalaga, 

tusa lava po o i ai lona faatuatuaga i se isi vaega auai; 

(d)  ia faamauina le mafuaaga ua faamautuina ai le umia o so o se 

taavale, e ui ina faapea o le faaiuga na faia ma le faiga na maua ai o 

le taumafaiga ina ia maua le mafuaaga e aua ai nei faamauina; 

(e) ina ia faatino se taumafaiga e uiga i lamatiaga e faamautu ai ma 

mataitu so o se tulaga lavelave, e aofia ai faamatalaga sao ma faia i 

taimi e tatau ai e uiga i le mafuaaga ua faapea ai ona i ai lea tulaga 

lavelave ua tulai mai; 

(f) ina ia tausia faamatalaga molimau aupito sili ona sao o faaiuga uma 

ua faia a o galue ai e avea ma Pule Faatonu, po o isi vaega auai o 

faafoeina faamatalaga e uiga i se taavale; 

(g) ina ia tumau pea ona avea ma ana matafaioi le sailia mai ma le 

faamauina o faamatalaga e uiga i tagata ua faamanuiaina e umia ai 

faaletulafono pe afai ua tuuina atu le faatuatuaga i se isi vaega auai 

e le TCSP, i lea mataupu ma so o se isi tulaga e aliae mai -  

(i) ina ia mautinoa ua mauaa atoatoa maliega faakonekarate ma 

isi vaega auai, ina ia mautinoa e mafai e isi vaega auai ona 

faamalieina noataga mo le taulimaina ma le faamauina o 

faamatalaga; 

(ii) ina ia suesueina le mafai gafatia o isi vaega auai e tuuina atu 

so o se faamatalaga ua lava atoatoa e aunoa ma le faatuai, 

ma ia mautinoa ua i ai se aiaiga faakonekarate i le va o le 

TCSP ma le isi vaega auai i lea lava tulaga; ma 

(iii) faamuta le konekarate ma le isi lea vaega auai pe afai e le o 

faatinoina i se tulaga lelei le konekarate; 

(h) ia tausisia tiute tauave o le TCSP i lalo o le tulafono i tulaga uma e 

tatau ai ina ia faatino pea mo le manuia o i latou ua faamanuiaina ai 

po o, i le faalauteleina atu o se faamoemoe ma le malupuipuia o 

meatotino a le tausi mavaega; 

(i) ia faamautuina ma faamauina faiga faavae ma taualumaga manino e 

faamautinoa ai e faapea o le TCSP -  

(i)  o lo o galue e ala i le faaaogāina o tomai faapitoa, faautauta 

ma le maelega e faasino i le faafoega o taavale; 

(ii)  o lo o ua ia tuueseeseina aseta tau taavale mai aseta a le 

TCSP; ma 

(iii)  faapaleni so o se lisiti po o le faagaoioiga o aseta o taavale o 

lo o pulea e se TCSP; 

(j) ia faamautu ma tausia tulafono faafoe mo le pulea ma le umiaina o 

tupe a ē o lo o faaaogāina auaunaga ia ua talafeagai lelei ma aiaiga 

ua faatonuina e tulafono faatonutonu ma faailoa atu -  

(i) le tuueseeseina o tupe a ē o lo o faaaogāina auaunaga mai 

tupe a le TCSP; 

(ii) o le manaoga ina ia teuina tupe a ē o lo o faaaogāina le 

auaunaga i teugatupe eseese ma ese mai so o se teugatupe a 

le TCSP; 

(iii) ia faailoa atu i se tagata o faaaogāina le auaunaga tuutuuga o 

lo o faapea ona umia ai tupe a lea tagata; 

(iv) o manaoga mo le faatusatusaina o paleni o tupe a tagata o lo 

o faaaogāina auaunaga i se taimi vave lava e le TCSP; 

(v) o le manaoga mo tupe totogi atu mai tupe a tagata o lo o 

faaaogāina le auaunaga ina ia noatia i se faiga e manaomia ai 

saini e lua; ma 

(vi) o le faia o faiga faavae, taualumaga ma faiga faatonutonu e 

foia ai le faaaogā sese o tupe a tagata o faaaogāina auaunaga 

e totogi ai totogifuapauina ma tupe faaalu a le TCSP. 

 

31. Amioga tau tomai faapitoa: 
E ao i se TCSP ona i ai amioga tau tomai faapitoa nei e tusa ai o ana pisinisi: 

(a) faamaoni - ia galue ma le faamaoni ma faia faiga sagatonu e tagofia 

ai mataupu pe a oo ina faatino ana pisinisi; 

(b) aia feteenai ia faamautinoa ai -  

(i) ua faapea ona atagia ai i ana faiga faavae ma taualumaga, ia 

ona tiute tauave i ē faaaogāina le auaunaga, e faatatau ia i 

latou ua tuuina atu i ai o ē faaaogāina le auaunaga, ma ia 

faatumauina le tulaga maualuga o amioga taualoa, ina ia 

alofia ai aia feteenai e tusa ai o faatinoga masani i tulaga 

aupito sili ona manuia ai le tagata o faaaogāina le auaunaga; 

(ii) ua faapea ona faavaeina faiga faavae manino lelei ma 

taualumaga tusitusia, ina ia alofia ai so o se aia feteenai e 

tulai mai po o, pe afai e tulai mai se feteenaiga, ia tausia 

faamaumauga sao o feteenaiga, ma faamautinoa ua tagofia 

faiga sagatonu i ana tagata o faaaogāina le auaunaga e ala i 

le faailoa o feteenaiga, tulafono faafoe faalotoifale o tulaga 

aga tapuia, teena o le faatinoga po o se isi lava faiga e ese ai; 

(c) ia faaaogā ma tausia tulaga faataatitia alualu mamao i totonu o ana 

faatinoga e tali atu ai i ana tagata o faaaogāina le auaunaga, ma 

faapea ona manaomia atili e tusa ai ma nisi mea, e ao i le TCSP ona -  

(i) faamautinoa e faapea pe afai e talafeagai ai, o lo o i ai se 

malamalamaaga atoatoa o tiute tauave e tulai mai i lalo o 

tulafono e talafeagai i le faafoega ma mataupu a tagata o 

faaaogāina le auaunaga lea o lo o faatinoina i Samoa po o se 

isi atunuu lea o lo o tauaveina ai le pisinisi ma faapea ona 

faafoe ai aseta o lo o umia;  

(ii) faamautinoa e faapea o faaiuga uma ua faia po o feuiaiga 

faapisinisi ua tusia i totonu e po o i le avea ai ma sui o e 

faaaogāina le auaunaga, ua faatinoina i se faiga fuafuaina 

lelei ua faatagaina ma taofia e tagata e i ai le tulaga 

maualuga talafeagai tau i le malamalama, poto masani ma le 

tulaga o i ai; 

(iii) faamautinoa ua faapea ona faia o laasaga talafeagai uma ina 

ia faapea ona faamautinoa ai, ua ia mauaina o faamatalaga 

talafeagai uma e faasino i lē o faaaogāina le auaunaga, ina ia 

faapea ona faatinoina ai o se malosiaga talafeagai i se faiga 

lelei ma faapea ai ona faatoa faatino lea malosiaga mo se 

faamoemoe lelei; 

(iv) logoina lē o faaaogāina le auaunaga i se faiga tusitusia o 

tuutuuga ua malilie i ai i le va o le TCSP ma lē o faaaogāina 

le auaunaga e aofia ai faatonuga ua mauaina ma le mafai 

gafatia ma le tulaga lautele o le pule faitalia, pe afai e i ai, lea 

o le a galue ai le TCSP mo lē o faaaogāina le auaunaga; ma 

(v) faavaeina ma tausia faiga faavae, taualumaga ma faafoega e 

mataituina ai ma faamautinoa ai le mafai gafatia e tatau ona i 

ai ma punaoa e tuuina atu ai auaunaga ua malilie i ai ma ana 

tagata o faaaogāina le auaunaga; 

(d) ia faaaogā faiga masani tau i le faalauiloaina ma fesootaiga lea -  

(i) e le o solia ai tulafono a le atunuu ma faava o malo; 

(ii) e le o solia ai tulaga faataatitia alualu mamao ma le 

sagatonu; 

(iii) e manino lelei ma taualoa; 

(iv) e le o aofia ai se faiga lea e solia ai le tulafono po o e uunaia 

ai se soliga o le tulafono; ma 

(v) i le a lava le tulaga e talafeagai ai, ia aua nei tuuina atu 

Samoa i se lamatiaga o le auai ai i tulaga le faatuatuaina; 

(e) ia tusia i totonu o tuutuuga tusitusia o le pisinisi, faatasi ai ma ē 

faaaogāina le auaunaga, o i latou ia ua malie i ai le TCSP e galue mo 

i latou, lea e tatau ona tuuina atu i ai -  

(i) se faamatalaga o auaunaga e ao ona tuuina atu; 

(ii) o totogifuapauina e ao ona faaee atu ma e faavae i luga o le 

faavasegaga o na totogifuapauina; 

(iii) so o se totogifuapauina e tuua ai ma le faavae ua faapea ona 

faavasegaina ai; 

(iv) o faiga e mafai ona faia ai faasea e faatatau i auaunaga a le 

TCSP; ma 

(v) faapea ai i tuutuuga tusitusia ua tuuina atu o le pisinisi a le 

TCSP, e faapea o le faamutaina o le sootaga e ao ona faia i 

luga o se faasilasilaga ua talafeagai ai, ae vagana ai ua mafai 

ona tuuina atu se mafuaaga lelei; 

(f) ia i ai se faiga e tagofia ai faasea ina ia mafai ai e le TCSP ona -  

(i) i ai se faiga e sagatonu ma talafeagai le taimi e tagofia ai 

faasea tusitusia e sili ona taua; 

(ii) tuuina atu fautuaga i ē faaaogāina le auaunaga e faatatau i 

faiga a le ECSP e tagofia ai faasea; ma 

(iii) tausia faamaumauga o so o se faasea ma o latou tulaga o i ai 

nei. 

VAEGA 5 

FAAMAUMAUGA, TALA O TUPE, SUEINA 

FAASUETUSI MA FAAMATALAGA 
 

32. Faamaumauga: 
(1) E ao i se TCSP, mo ana pisinisi ona: 

(a) tausia ma teuina i totonu o Samoa so o se tusi, faamaumauga 

po o pepa aloaia, e pei ona atagia moni ai le pisinisi a le 

kamupani tausi mavaega, ma e tatau ona taofia ia tusi, 

faamaumauga po o pepa aloaia i totonu o Samoa mo se 

vaitaimi e lē itiiti ifo i lo le fitu (7) tausaga; 

(b) tausia eseese faamatalaga tau tupe o i totonu o tusi, 

faamaumauga po o pepa aloaia, mo tagata taitoatasi uma o 

faaaogāina le auaunaga, mavaega tausi po o isi 

faalapotopotoga o faatinoina, faafoe po o le puleaina e le 

kamupani tausi mavaega ana galuega, i le a lava le tulaga o 

lo o i ai; ma 

(c) tausia na tusi, faamaumauga po o pepa aloaia, e pei ona 

manaomia e tulafono faatonutonu. 

(2) E ao i le TCSP ona: 

(a) tausisia so o se tulafono faatonutonu e taofia ai faamatalaga 

tau tupe, faamatalaga o le sueina faasuetusi o tupe; 

(b) teuina ma tausia faamaumauga o le tausiga o tusi e tusa ai 

ma tulafono faatonutonu ina ia faapea ai i faamaumauga ona 

(e aofia ai so o se tagata ua tuusaunoaina) -  

(i) avanoa i ai ma faigofie mo asiasiga a le Pulega; ma 

(ii) i se pepa faatumu ua faapea ona tuuina atu ai 

faamatalaga atoatoa lelei ma le faafoeina o pepa 

aloaia e tusa ai ma tulafono faatonutonu; 

(c) faia faamatalaga tau tupe ia ogatasi ma tulaga faataatitia 

talafeagai o le tausiga o tusi i Samoa ma ia sueina faasuetusi 

na faamatalaga tau tupe e se suetusi ua faamauina a le 

Pulega; 

(d) avanoa ma maua mai le tusi tau faafoega a le suetusi ma le 

tali atu i le faafoega e ao ona tuuina atu i le Pulega; 

(e) logoina le Pulega e faatatau i so o se faaiuga ua faia e lana 

suetusi e tauagavaaina ai lana lipoti faasuetusi po o le laga ai 

o se tulaga faatauaina i se mataupu; 

(f) avanoa i ai i le Pule Faatonu e aunoa ma le faatuai i luga o le 

talosaga tusitusia ua faia e le Pule Faatonu i le TCSP, o 

faamatalaga o faamaumauga tau tupe mo lala sooupu e i ai 

tulaga faapitoa e lava atoatoa, e faailoa ai ma faamatala ai 

feuiaiga faapisinisi ma noataga e tusa ai ma tulafono 

faatonutonu; 

(g) iloilo faamatalaga o faamaumauga tau tupe mo lala sooupu; 

ma  

(h) taofia ma tausia i lona ofisa faamauina o ata tuulata mai o le 

tusi resitala o faatonu ma le tusi resitala o e umia sea po o sui 

auai o lala sooupu taitasi ua taua o se kamupani. 

(3) E ao i se TCSP ona faaoo atu i le Pule Faatonu: 

(a) se ata o ana faamatalaga tau tupe ua sueina faasuetusi ma 

lana Lipoti faaletausaga i sea faiga e pei ona o le a faatonuina 

mai lea taimi i lea taimi e tulafono faatonutonu i totonu o le 

ono (6) masina i se taimi vave lava e mulimuli ane ai i le 

faaiuga o le tausaga o le TCSP; ma 

(b) se ata o ana tupe maua faaletausaga i le taimi e manaomia ai 

le faaooina atu i le MCIL. 

(4) O se TCSP ua na le usitaia le faafuaiupu (3)(a) ma le (3)(b) po o 

faafuaiupu uma e lua, ua noatia e totogi se faasalaga tau tupe ua 

faatonuina i lalo o le fuaiupu 45. 

 

33. Puipuiga o faamatalaga faamaumauina: 

(1) E ao i se TSCP ona: 

(a) tausisia so o se tulafono faatonutonu e faatatau i le puipuiga 

ma tulaga agatapuia o faamatalaga faamaumauina; 

(b) i le aunoa ai ma le faatapulaaina o le parakalafa (a), ia 

faamautinoa o faamatalaga faamaumauina ua faapea ona -  

(i) faaaogāina lelei ma ia tusa ai ma le tulafono; 

(ii) faaaogāina mo faamoemoega faapitoa ma ua tusa ai 

ma le tulafono ma i se faiga ua talafeagai ai ma na 

faamoemoega; 

(iii) lava atoatoa, talafeagai ma e le sili atu; 

(iv) sao atoatoa ma pe afai e talafeagai ai, ia tausia le 

tulaga tuulata mai; 

(v) tausia ia lē silia le vaitaimi ua talafeagai ai; 

(vi) faaaogāina e tusa ai o aia tatau a tagata taitoatasi; ma 

(vii) malupuipuia ina ia alofia ai le faaaogāina e lē 

faatagaina po o e lē tusa ai ma le tulafono, tulaga 

leiloa e le i faamoemoeina po o le faaleagaina. 

(c) mulimuli i taiala faavae o le puipuiga o faamatalaga 

faamaumauina o i le Faamatalaga 7. 

(2) O se TCSP ua faapea ona le tausisia aiaiga o le parakalafa (a) o le 

faafuaiupu (1)(a) ua faia se soligatulafono ma ua noatia i luga o se 

moliaga ua faamaonia faaletulafono i se sala tupe e lē silia le 500 

iunite tau faasalaga po o le nofosala i le falepuipui mo se vaitaimi e 

lē silia le lima (5) tausaga, po o faasalaga uma e lua. 

 

VAEGA 6 

MATAITUINA MA LE FAAMALOSIA 

 

34. Faiga faavae tau tupe faaofi mai faasolitulafono: 

(1) E ao i le TCSP ona: 

(a) i ai faiga faavae, taualumaga ma faafoega, e tusa ai ma 

tulafono faatonutonu lea e ao ona -  

(i) faamautinoa ai ua faapea ona puipuia pisinisi a le 

TCSP mai faiga tau faamatau o tupe faaofi mai 

faasolitulafono, faatupeina o faiga faatupu 

faalavelave ma isi solitulafono tau tupe; ma 

(ii) e ao ona iloiloina e pei ona masani ai e tusa ai ma 

faiga faataatitia auiluma; ma 

(iii) e ao ona faaoo atu i le Pule Faatonu pe afai e faia so o 

se fetuunaiga i ia tulaga o umia e le Pule Faatonu, i 

totonu o le 5 aso faigaluega o so o se fetuunaiga e 

faia, po o i totonu o se vaitaimi ua faamaoti mai e 

Tulafono Faatonutonu; ma 

(b) i le aunoa ai ma le faatapulaaina o le parakalafa (a) ia -  

(i) faailoagofie, iloilo ma malamalama i tupe faaofi mai 

faasolitulafono ma tulaga lamatia tau faatupeina o 

faiga faatupu faalavelave mo Samoa ma le vaega a le 

TCSP, ma le faaaogāina o punaoa ua faamoemoeina e 

faamautinoa ai le tulaga lelei e foia ai tulaga faigata o 

na lamatiaga; 

(ii) faailoagofie, Iloilo ma faamauina tupe faaofi mai 

faasolitulafono po o le faatupeina o iloiloga talafeagai 

tau lamatiaga i faiga faatupu faalavelave i a latou 

pisinisi, e faavae i luga o a latou fuafuaga tau pisinisi 

ma faatulagaga o lamatiaga (mo se faataitaiga, 

nofoaga o tagata e faaaogāina le auaunaga, maketi, 

faiga e tufatufaina atu ai, ma oloa ma auaunaga ua 

ofoina atu); 

(iii) faamautinoa e faapea o faiga e puipuia ma foia ai 

tulaga faigata o tupe faaofi mai faasolitulafono ma le 

faatupeina o faiga faatupu faalavelave, ua talafeagai 

lea ma lamatiaga ua faailoagofie mai; ma 

(iv) faatino polokalame talafeagai e tetee atu ai i tupe 

faaofi mai faasolitulafono ma tetee atu ai i le 

faatupeina o faiga faatupu faalavelave, faatasi ai ma 

le vaavaaia lelei o lala sooupu o lo o latou galulue i ai 

(e tatau ona aofia ai i le polokalame le faatinoga o 

faafoega talafeagai e tali atu ai i so o se tupe faaofi 

mai faasolitulafono ua faailoagofie mai ma lamatiaga 

o le faatupeina o faiga faatupu faalavelave). 

(c) i ai ni faatulagaga ma faiga faavae, taualumaga ma faafoega 

ua faatulagaina, e tusa ai o so o se tulafono faatonutonu, ina 

ia faamautinoa ai e faapea o le TCSP, ma kamupani o lo o ia 

faafoeina ma pulea e le o auai tuusao po o e le tuusao foi i 

faiga faatosina po o faiga faapiopio. 

(2) E aunoa ai ma le faatapulaaina o le faafuaiupu (1)(c), e lē tatau i se 

TCSP ona: 

(a) tauanauina, mauaina pe taliaina faiga faatosina, po o 

meaalofa, faaosoosoga, taui po o mea faasili lea e ono 

feteenai ai ma tiute tauave o le TCSP i so o se tagata o 

faaaogāina le auaunaga, e faafaigofie ai ona faia se 

soligatulafono i lalo o so o se tulafono e talafeagai i le TCSP 

po o i le tagata e tuuina atu faiga faatosina, meaalofa, 

faaosoosoga, taui po o ni faamanuiaga; 

(b) aafia po o le tuuina atu o auaunaga i tagata amio piopio; ma 

(c) tuuina atu i se faiga tuusao pe lē tuusao foi, ofo atu, folafola 

atu, tuuina atu po o le manaomia o se faiga faatosina po o isi 

lava mea faasili ina ia maua ai pe taofiofia ai le pisinisi, ina ia 

faafaigofie ai se soliga o so o se tulafono po o nisi 

faamanuiaga e lē talafeagai ai. 

(3) I totonu o le faafuaiupu (1)(c), “kamupani” e aofia ai so o se 

kamupani (tusa lava po o ua tuufaatasia faaletulafono pe leai foi) ua 

ofoina atu, folafola atu po o le tuuina atu o se faiga faatosina, 

meaalofa, faaosoosoga po o isi tulaga e faamanuiaina ai, i se tagata 

aloaia o le Malo e avea o se taui mo le galulue faatasi, fesoasoani, 

faatinoina o faiga e aafia ai po o se gaoioiga ia lē faia, i fesootaiga 

ma so o se gaoioiga faapisinisi po o pisinisi e faasino i: 

(a) se mataupu tau le Malo; po o  

(b) se talosaga, tulaga e manuia ai, faamaoniga po o 

tuusaunoaga lea e agavaa i ai le Malo e tuuina atu, tusa lava 

pe ua manao po o e mafai e le tagata aloaia o le Malo ona 

tuuina atu lea fesoasoani pe leai foi. 

(4) E ao i le TCSP ona: 

(a) tausisia so o se faasalaga e tusa ai ma tulafono faatonutonu; 

(b) i le aunoa ai ma le faatapulaaina o le parakalafa (a) ia -  

(i) i ai ni taualumaga talafeagai e faailoagofie ai o latou 

noataga ma tausisia ai le tulafono e tusa ai o 

faasalaga tau tupe ma o lea faatinoga o ia 

taualumaga, e tatau ona aofia ai le atinaeina o faiga 

fuafuaina lelei ma talafeagai, faafoega faalotoifale ma 

faagasologa ina ia faamalieina ai manaoga tau 

faasalaga talafeagai ma faafoe ai faatulagaga felaasai 

o faasalaga; 

(ii) faamautinoa ua faapea ona tausisia a latou faiga 

faavae ma taualumaga e uiga i faasalaga 

faaletulafono, ma le faaaogāina i faiga masani, lea ua 

faatulaga ai punaoa talafeagai e mataituina ai le 

tausisia o faasalaga, ma o lea iloiloga o lamatiaga 

masani ma tupe e le o faaofi maia faasolitulafono ma 

faatino suesuega i le faatupeina o faiga faaterorisi ina 

ia fesoasoani ai i le iloiloina o le taunuuga lelei o 

faiga faavae ma taualumaga; 

(iii) faamautinoa ua faapea ona i ai i le aufaigaluega le 

tomai talafeagai, o agavaa, nofo sauni ma le 

malamalama i faatulagaga talafeagai tau faasalaga, 

aemaise lava le aufaigaluega e molia i le faia ma le 

faatinoina o faiga e tausisia ai ma faiga faavae, o 

taualumaga ma faafoega; ma 

(iv) logoina le pulega agavaa talafeagai pe afai ua na iloa 

po o masalomia se tagata e faaaogāina le auaunaga 

po o se tagata o ia lea ua aafia ai le TCSP po o e i ai se 

pisinisi ua aafia ai e ala i se faasalaga talafegai. 

(5) Afai ua lē mafai e le TCSP ona ausia manaoga o le faafuaiupu (1) (a), 

ua noatia loa le TCSP e totogi le faasalaga tau tupe ua faatonuina i 

lalo o le fuaiupu 45. 

35. Asiasiga: 

E mafai e le Pulega (e ala i le Pule Faatonu) ona asiasia, suesueina, iloilo 

ma vaavaaia se TCSP ma ana pisinisi e tusa ai ma so o se tulafono 

faatonutonu. 

 

36. Suesueina o tusi ma faamatalaga tau tupe: 

(1) O se tagata o ia lea e: 

(a) mafai ona faatino, i le faamalieina ai o le Faamasinoga Sili, se 

aia i lalo o so o se mavaega i lalo o le faafoega po o le pulega 

a se kamupani tausi mavaega; ma 

(b) tetee atu i se gaoioiga po o se faaiuga a le TCSP i luga o le 

tulaga e faapea sa i ai ni faiga sese po o ni amioga lē sao na 

faia e le TCSP, i le faia ai o lea gaoioiga po o le faia ai o lea 

faaiuga e mafai ona talosaga i le Faamasinoga Sili, ina ia 

suesueina tusi ma faamatalaga tau tupe a le TCSP, e faasino i 

lea gaoioiga po o lea faaiuga. 

(2) Afai ua mauaina e le Faamasinoga Sili se talosaga i lalo o lenei 

fuaiupu, lea ua talitonuina le faia i le agaga lelei, ae le o le 

faamaimau taimi po o le faasoesa, e mafai e le Faamasinoga Sili ona 

tofia se tagata e suesueina tusi ma faamatalaga tau tupe a le TCSP e 

faasino i le gaoioiga po o le faaiuga lea ua faia i ai le tetee. 

(3) Afai ua maua i luga o suesuega i lalo o le faafuaiupu (2) e faapea o 

lo o i ai se faiga sese po o ni amioga lē sao ua faia e le TCSP po o so 

o se tagata ofisa po o se tagata faigaluega a le TCSP, ua mafai loa e 

le Faamasinoga Sili ona faia so o se poloaiga e pei ona ia manatu ua 

talafeagai ai. 

 

37. Suesuega: 
(1) O lenei faafuaiupu e faaaogā pe afai: 

(a) o lo o i ai se mafuaaga talafeagai mo le masalomia ai o le faia 

po o ua faia se soligatulafono e faasaga i lenei Tulafono, ma 

o lea faamatalaga molimau o le faia o le soligatulafono ua 

mafai ona maua i so o se nofoaga po o se vaa ua faapea ona 

faamaotiina; po o  

(b) so o se tusi, faamaumauga, po o pepa aloaia lea ua mafai ona 

tuuina atu i lalo o aiaiga o lenei Tulafono ma ua lē mafai ona 

tuuina atu, ae ua maua i se nofoaga po o i se vaa. 

(2) Afai e faaaogāina le faafuaiupu (1), e mafai e se Faamasino po o le 

Resitara o le Faamasinoga Sili, o ia lea ua faamalieina e ala i 

faamatalaga o se tautoga a le Pule Faatonu po o se tagata faatagaina, 

ona tuuina atu se tusi faamaoni o suesuega e faatagaina ai le Pule 

Faatonu po o so o se tasi lava tagata ua taua le igoa i totonu o le tusi 

faamaoni, i so o se taimi i totonu o le 30 aso talu mai le aso na maua 

ai le tusi faamaoni ona: 

(a) ulufale i le nofoaga po o se vaa ua faamaoti mai i le tusi 

faamaoni po o se nofoaga lea ua mafai ona i ai le vaa e pei 

ona faamaoti mai; ma 

(b) ia suesue le nofoaga po o le vaa. 

(3) E mafai e le tagata ua faatagaina e le tusi faamaoni e suesueina le 

nofoaga po o le vaa ona; 

(a) suesueina so o se tagata o ia lea ua maua i totonu po o ia lea 

e i ai ni mafuaaga talafeagai e talitonuina ai na ia tuua 

mulimuli ane ai po o ua sauni e ulufale atu i le nofoaga po o 

le vaa; ma 

(b) taofia faamalosi so o se tusi, faamaumauga po o pepa aloaia 

ua maua o lo o ia umia, po o i le nofoaga po o le vaa, lea e i ai 

i le tagata o mafuaaga talafeagai mo le talitonuina ai e tatau 

ona tuuina atu i lalo o aiaiga o lenei Tulafono. 

(4) O se tagata o ia lea o i ai malosiaga e ulufale ai i so o se nofoaga po o 

se vaa, e mafai ona faaaogāina le malosi talafeagai e tatau ai mo le 

faamoemoe o le faataunuuina o lea malosiaga. 

(5) E ao ona faatinoina le tusi faamaoni o suesuega i le ao, ae vagana ai 

ua faatagaina faapitoa lona faataunuuina i le po.  

(6) E ao i se tagata e faataunuuina suesuega ona i ai ia i latou le tusi 

faamaoni o suesuega, ma tuuina atu lea tusi pe afai e manaomia ona 

faia faapea.  

(7) O se tagata o ia lea ua faalavelave i le Pule Faatonu po o so o se isi 

lava tagata i le faatinoina o so o se malosiaga ua faaee atu i le Pule 

Faatonu po o se isi tagata ua faatagaina i lenei fuaiupu, ua ia faia se 

soligatulafono ma e noatia i luga o se moliaga ua faamaonia 

faaletulafono i se sala tupe e lē silia le 200 iunite tau faasalaga po o 

le nofosala i le falepuipui mo se vaitaimi e lē silia le ono (6) masina. 

(8) E ao i le Komesina o Leoleo ona tuuina atu i le Pule Faatonu po o se 

tagata ua faatagaina, so o se fesoasoani e pei ona talosagaina e le 

Pule Faatonu po o le tagata ua faatagaina, e faatatau i le faatinoina o 

malosiaga o le Pule Faatonu po o le tagata ua faatagaina i lalo o 

lenei fuaiupu. 

(9) I totonu o lenei fuaiupu: 

“nofoaga” e aofia ai nofoaga, fale po o isi fausaga; 

“vaa” o lona uiga o so o se vaa laupasese, vaa tetele, vaa laiti, 

vaalele po o taavale e i ai o latou afi. 

 

38. Isi gaoioiga: 

(1) O lenei fuaiupu e faaaogā pea afai o se TCSP, po o se kamupani 

filifilia lea ua ia mauaina le faamaoniga a le Pule Faatonu i lalo o le 

fuaiupu 17 o lenei Tulafono: 

(a) ua tauaveina se pisinisi i se faiga e afaina ai aia a tagata 

lautele, aia a tagata o faaaogāina le auaunaga po o tagata o 

nofo aitalafu ai isi; po o  

(b) ua po o e ono foliga mai ua lē mafai ona ausia ona noataga e 

pei ona tatau ai; po o 

(c) ua lē mafai ona tausisia aiaiga ma tuutuuga o lana Laisene 

TCSP po o le Laisene o Mavaega Tausi, po o le Laisene o 

Auaunaga; po o  

(d) ua lē mafai ona tausisia se faatonuga po o se tulafono; po o 

(e) ua solia lenei Tulafono, Tulafono o Puipuiga mai Tupe 

Faaofi mai Faasolitulafono 2007 po o so o se tasi lava 

tulafono; po o 

(f) ua umia, pulea, faafoe po o ua faatonutonuina e se tagata o 

ia lea e le o se tagata e tatau ma talafeagai ai le i ai o se aia i 

po o le aafia ai i le faafoega a le TCSP. 



51 

 

 

 

(2) Afai e faaaogāina le faafuaiupu (1), e mafai e le Pulega ona faatino 

so o se tasi po o le sili atu o gaoioiga nei: 

(a) manaomia le TCSP ina ia faia ni faiga, e pei ona manatu le 

Pulega ua talafeagai ai e faasino i pisinisi a le TCSP; 

(b) faaee atu tuutuuga po o nisi tuutuuga i le a lava le tulaga e 

mafai ai, i luga o Laisene a le TCSP, po o le Laisene o 

Mavaega Tausi, po o le Laisene o Auaunaga ma, teuteu po o 

le faalēaogā o tuutuuga; 

(c) manaomia le aveesea po o le toe suia o so o se tagata e pulea, 

faatonu, tagata ofisa po o le pule sili o le TCSP; 

(d) i le tulaga o tupe faaalu a le TCSP, ia tofia se tagata e 

fautuaina le TCSP e uiga i le faatinoga lelei o ana mataupu, 

ma lipoti atu ia mataupu i le Pulega i totonu o le tolu (3) 

masina talu mai le aso na tofia ai; 

(e) i le tulaga o tupe faaalu a le TCSP, ia tofia se tagata e amata 

faafoe mataupu a le TCSP faatasi ai ma malosiaga (i le noatia 

ma le fai fuafua i suiga e talafeagai ai) o se tagata e 

faataapeina le kamupani po o le pule o se pisinisi i lalo o le 

Tulafono o Kamupani 2001; 

(f) tuuina atu se talosaga i le Faamasinoga Sili mo le 

faamaapeina o le TCSP; 

(g) faalēaogāina le Laisene a le TCSP, po o le Laisene o Mavaega 

Tausi po o le Laisene o Auaunaga po o le Laisene o Faafoega. 

(3) O se tagata ua tofia i lalo o le faafuaiupu (2)(d) po o le (e), po o lona 

tofiga ua toe faaopoopoina le taimi i lalo o le faafuaiupu (4)(b), e ao, 

i totonu o le tolu (3) masina talu mai le aso na tofia ai po o le aso na 

toe faaopoopoina ai le taimi o le tofiaina, ona saunia ma tuuina atu i 

le Pulega se Lipoti (e aofia ai so o se fautuaga) o mataupu a le TCSP. 

(4) E mafai e le Pulega, i luga o le mauaina o se lipoti i lalo o le 

faafuaiupu (3) ona: 

(a) faalēaogāina le tofiga o i lalo o le faafuaiupu (2)(d) po o le 

(e); po o  

(b) le faaopoopoina o le vaitaimi o le tofiaina o le tagata; po o  

(c) i le noatia ma le fai fuafua i so o se tuutuuga, e pei ona mafai 

e le Pulega ona faaee atu, ona faatagaina le TCSP e toe 

faatulaga ana mataupu i se faiga ua faamaonia e le Pulega; 

po o 

(d) le faalēaogāina o le Laisene a le TCSP, po o le Laisene o 

Mavaega Tausi po o le Laisene o Auaunaga po o le Laisene o 

Faafoega (i le a lava le tulaga e mafai ai). 

 

39. Faalēaogāina o laisene: 
(1) E mafai e le Pulega ona faalēaogāina se Laisene a le TCSP, se 

Laisene o Mavaega Tausi po o se Laisene o Auaunaga po o se 

Laisene o Faafoega (i le a lava le tulaga e mafai ai pe afai o le TCSP: 

(a) ua faamutaina le tauaveina o le pisinisi Tausi Mavaega po o 

isi pisinisi o auaunaga tau tupe, po o ua lē amataina le 

pisinisi o mavaega tausi po o isi pisinisi o auaunaga tau 

tupe, i totonu o le ono (6) masina talu ona tuuina atu lona 

Laisene o le TCSP, Laisene o Mavaega Tausi po o le Laisene 

o Auaunaga (i le a lava le tulaga e mafai ai); po o  

(b) ua faaaogāina aseta e totogi ai aitalafu po o ua faamaapeina 

po o ua faataapeina. 

(2) E ao i le Pulega ona: 

(a) logoina i se faiga tusitusia le TCSP; ma 

(b) i nisi faiga e pei ona manatu le Pulega ua talafeagai ai, ia 

logoina so o se tagata e faamanuiaina, tagata e faaaogāina le 

auaunaga, tagata e i ai sea po o tagata faigaluega a le TCSP 

ma isi pulega faatonutonu faaletulafono e talafeagai ai o i se 

isi atunuu e uiga i le faalēaogāina o le Laisene a le TCSP, o le 

Laisene o Mavaega Tausi po o le Laisene o Auaunaga (i le a 

lava le tulaga e mafai ai). 

 

40. Faamaapeina: 
(1) O lenei fuaiupu e faaaogā pe afai o se TCSP po o se kamupani tausi 

mavaega lea sa avea o se TCSP i so o se taimi, ua faapea ona 

faamaapeina i lana lava pule faitalia. 

(2) Afai e faaaogāina lenei fuaiupu, e mafai e le Pulega ona talosaga i le 

Faamasinoga Sili, pe afai ua manatu le Pulega e faapea o le 

faamaapeina e le i faatinoina lea e tusa ma manaoga sili o ana tagata 

e faaaogāina le auaunaga po o nisi tagata e faamanuiaina ai. 

(3) E mafai e le Faamasinoga Sili ona faia so o se poloaiga e pei ona ia 

manatu e talafeagai ai. 

 

41. Talosaga tetee: 
(1) I le noatia ma le fai fuafua i le parakalafa (b), e mafai e se tagata ua 

matua aafia ai, i totonu o le 21 aso talu mai le aso na faia ai le 

faaiuga, ona talosaga tetee i le Faamasinoga Sili, o lea faaiuga: 

(a) e faalēaogāina ai se Laisene a le TCSP, o le Laisene o 

Mavaega Tausi po o le Laisene o Auaunaga (i le a lava le 

tulaga e mafai ai) i lalo o le fuaiupu 39; po o  

(b) e le Pulega ina ia faia so o se gaoioiga o i lalo o le fuaiupu 34. 

(2) E faatoa mafai lava ona tuuina mai se talosaga tetee i lalo o lenei 

fuaiupu, i luga o so o se tasi o mafuaaga ua taua e faapea o le 

faaiuga ua: 

(a) sili atu i malosiaga faaletulafono o se tasi; po o 

(b) se faatinoga e lē talafeagai ai o malosiaga o le Pulega. 

(3) O le faatoai atu o se talosaga tetee e le o se gaoioiga lea e tolopoina 

ai le faataunuuina o le faaiuga ua talosagaina. 

(4) E mafai e se tagata ua matua aafia ai, i luga o se faasilasilaga i le 

Pulega, ona talosaga i le Faamasinoga Sili mo se faatagaga e toe 

faaopoopo ai le taimi e ao ona faatoai atu ai le faasilasilaga o le 

talosaga tetee. 

(5) E mafai e le Faamasinoga Sili, i luga o le fofogaina o le talosaga e toe 

faaopoopo ai le taimi, ona toe faaopoopo le 21 aso e faaoo atu ai le 

talosaga tetee. 

(6) I le fofogaina ma le fuafuaina o so o se talosaga tetee, e mafai e le 

Faamasinoga Sili ona: 

(a) faatinoina so o se malosiaga ua faaee atu i le Pulega e lenei 

Vaega; po o 

(b) le faalēaogā po o le toe teuteu o so o se faaiuga lea e faasino i 

ai le talosaga tetee; po o  

(c) le faamaonia o le faaiuga; 

(d) le faia o se poloaiga e pei ona ia manatu ua talafeagai ai. 

(7) E leai ni taui tau tupe po o tau e ao ona faia e faasaga i le Pulega, o le 

Pule Faatonu po o le Malo i luga o se talosaga tetee. 

 

VAEGA 7 

FAAMATALAGA MA ISI FAATULAGAGA 

O LE GALULUE FAATASI 

 

42. Fetufaaiga o faamatalaga: 
(1) I le noatia ma le fai fuafua i tuutuuga ua faatulagaina i totonu o le 

faafuaiupu (2) ma i manaoga ua faatulagaina i totonu o le 

faafuaiupu (3), e i ai i le Pule Faatonu malosiaga e tuuina atu ai 

faamatalaga e faatatau i se TCSP, i se pule faatonu i atunuu i fafo po 

o i se pulega e vaavaaia i atunuu i fafo po o totonu o le atunuu po o 

i se lala sooupu i fafo po o i totonu o le atunuu e nafa mo le 

puipuiga po o le taofiofia o faiga faatupu faalavelave po o mo le 

puipuiga mai tupe e faaofi mai faasolitulafono (tuufaatasi po o le 

taitoatasi o “Tagata e Taliaina”) o i latou ia ua fesiligia le Pule 

Faatonu i le faamatuuina atu o a latou galuega tau i le vaavaaiga ma 

le faatinoina o o latou malosiaga, e aofia ai le faamoemoe o le 

vaavaaiga mai lea aso i lea aso, suesuega, fesiligia ma le 

faamamaluina. 

(2) O tuutuuga o lo o tuuina atu i le faafuaiupu (1) e faapea: 

(a) o le faailoaina atu ua talafeagai lea mo le faatonutonuina 

lelei faaletulafono o le TCSP; po o  

(b) le amanaia ai o mataupu a le TCSP po o se tagata o 

faaaogāina le auaunaga a le TCSP, o le tuuina atu ma le loto i 

ai e le TCSP po o le tagata o faaaogāina le auaunaga, o le 

pule faataga i le Pule Faatonu mo le faailoaina atu o 

faamatalaga; po o 

(c) le faamatalaga ua faapea ona i ai le puipuiga lautele; po o  

(d) ua talitonu le Pule Faatonu e faapea o se feuiaiga faapisinisi 

o masalomia e le i lipotia i lalo o le Tulafono o Puipuiga mai 

Tupe e Faaofi mai Faasolitulafono 2007 a Samoa; po o  

(e) ua talitonu le Pule Faatonu e faapea e mafai ona fesootai se 

feuiaiga faapisinisi ma se soligatulafono i lalo o le Tulafono e 

Taofia ai Faiga Faaterorisi 2014 a Samoa.  

(3) O manaoga o lo o tuuina atu i le faafuaiupu (1) o lenei fuaiupu e 

faapea: 

(a) ua faamalieina le Pule Faatonu e faapea o le Tagata ua 

faamoemoe e taliaina ua noatia i tapulaa talafeagai 

faaletulafono po o le faailoaina atu, lea o le a tatau ona aofia 

ai le tuuina atu o se faatinoga talafeagai e uiga i tulaga 

agatapuia; ma 

(b) ua manaomia ai le faamatalaga mo faamoemoega o le 

vaavaaiga o le TCSP po o le puipuiga po o le taofiofia o faiga 

faatupu faalavelave po o le faamalosia o puipuiga mai tupe e 

faaofi mai faasolitulafono. 

(4) E mafai e le Pule Faatonu ona faaee atu ni tuutuuga e uiga i le 

faaaogāina o faamatalaga e le Tagata e Taliaina, lea e mafai ona 

aofia ai le faatapulaaina ai o le faaaogāina o faamatalaga e le Tagata 

e Taliaina. 

(5) E i ai i le Pule Faatonu o malosiaga ma le pule faataga e tusia ai i 

totonu faiga e fetufaai ai faamatalaga, e aofia ai Faamatalaga 

Faatulafonoina ma se Tagata e Taliaina, ina ia faatinoina i se faiga e 

talafeagai ma faamanuiaina ai. 

 

43. Isi faatulagaga o le galulue faatasi: 
(1) E i ai i le Pule Faatonu o malosiaga ma le pule faataga e tusa ai o 

lana pule faitalia e tuuina atu ai le fesoasoani i se Tagata e Taliaina i 

luga o se talosaga mai ia te ia. 

(2) E i ai i le Pule Faatonu o malosiaga ma le pule faataga e tusa ai o 

lana pule faitalia e faatagaina ai le Tagata e Talaiina e na te faatino 

se asiasiga o le nofoaga i totonu o Samoa a se TCSP lea ua 

faatonutonuina e le Pule Faatonu ma lea ua faapea foi ona 

faatonutonuina e le Tagata e Taliaina. 

(3) E i ai i le Pule Faatonu o malosiaga ma le pule faataga e galulue 

felagolagomai ai ma so o se Tagata e Taliaina, i le faatinoina o ana 

galuega tauave, i le tulaga o se gaoioiga ua masalomia po o ua 

faamaonia le faia faasolitulafono e se TCSP ma o le i ai o se 

Faamatalaga Faatulafonoina e le o se uluai tuutuuga lea mo sea 

galulue felagolagomai. 

 

VAEGA 8 

AIAIGA ESEESE 

 

44. Faalafogaina: 

E noatia se TCSP i tulafono aoao a Samoa e faaeeina atu ai lafoga o tupe 

maua, lafoga o oloa ma auaunga, tiute o faailoga tusi po o isi lafoga, tiute 

faaee atu po o se faaitiitiga o so o se ituaiga faapena. 

 

45. Faasalaga tau tupe: 

E mafai ona faia tulafono faatonutonu mo faasalaga tau tupe e ao ona faaee 

atu e le pule faatonu mo le lē tausisia o lenei Tulafono. 

 

46. Fuainumera faamaumauina: 

E mafai e le Pule Faatonu ona manaomia i so o se taimi se TCSP e tuuina 

atu i le Pule Faatonu, e aunoa ma se soliga o tulaga agatapuia e uiga i le 

vaega a le TCSP, se faamaumauga tau fuainumera e tusa ai o le aofaiga o 

mavaega tausi o so o se ituaiga faapitoa, lea o lo o galue ai le TCSP i lea 

taimi e avea ma tausi mavaega. 

 

47. Tuusaunoaga: 
E leai se tagi e faia faasaga i le Malo po o so o se itutino faaletulafono, po o 

se pulega a Samoa, e aofia ai le Pulega, o le Pule Faatonu, so o se sui o le 

Pule Faatonu po o isi tagata ofisa, o le Minisita, o le Pulega po o so o se 

tagata o galue e avea ma sui o le Pule Faatonu po o se tagata ofisa, o le 

Minisita, o le Pulega po o so o se tagata o galue e tusa ai o so o se pule 

faataga ua faaee atu e le Pulega po o le Pule Faatonu, i le a lava le tulaga e 

mafai ai, e tusa ai o so o se gaoioiga po o se mataupu ua faia po o ua lē faia i 

le agaga lelei, i le faatinoga po o le faatinoga ua fuafuaina o a latou galuega 

tauave maoti ua faaee atu e po o i lalo o lenei Tulafono po o so o se tulafono 

faatonutonu ua faia i lalo o lenei Tulafono. 

 

48. Taualumaga pe afai ua leai se tulaga e faataatiaese ai: 
Afai ua manaomia se gaoioiga po o se laasaga po o ua faatagaina ina ia faia 

i lalo o lenei Tulafono, ma ua leai se pepa faatumu ua faatonuina po o se 

taualumaga e faataatiaese ai i totonu o lenei Tulafono po o i totonu o 

tulafono faatonutonu mo le faia ai faapea, e mafai ona faia se talosaga i le 

Pule Faatonu mo faatonuga e tusa ai o le faiga lea e mafai ona faia ai lea 

lava tulaga, ma e ala lea i le faia o gaoioiga po o laasaga ina ia tusa ai ma 

faatonuga a le Pule Faatonu, o le a tatau loa ona avea ma faatinoga aloaia o 

sea laasaga po o se gaoioiga. 

 

49. Tulafono Faatonutonu: 

E mafai e le O Le Ao o le Malo, i le faia i luga o le fautuaga a le Kapeneta, 

ona faia tulafono faatonutonu e faamamaluina ai, po o mo faamoemoega o 

lenei Tulafono. 

 

50. Soloia: 
Ua soloia le Tulafono o Kamupani Tausi Mavaega 1988. 

 

51. Aiaiga tau soloaiga ma aiaiga faasaoina: 
(1) Mo faamoemoega o lenei fuaiupu, o fuaitau ua taua, e i ai o latou 

uiga e faapea: 

“Talosaga mo le Faaauauina” o lona uiga o se talosaga e ao ona 

faaoo atu i totonu o se pepa faatumu ua faamaoti mai e tulafono 

faatonutonu, e se TCSP Maoti, i le Pule Faatonu e talosaga ai mo 

se Laisene tau Filifiliga; 

“Aso o Filifiliga” o lona uiga o le aso 1 Aokuso 2018; 

“Aso 1” o lona uiga o le aso 31 Tesema 2017; 

“Aso 2” o lona uiga o le aso 31 Iamuari 2018; 

“Aso 3” o lona uiga o le aso 31 Mati 2018; 

“Aso 4” o lona uiga o le aso 31 Me  2018; 

“Aso 5” o lona uiga o le aso 31 Iulai 2018; 

“Aso 6” o lona uiga o le aso 31 Tesema 2018 po o se isi lava aso e pei 

ona mafai ona faatonuina e le Pule Faatonu e ala i se 

faasilasilaga tusitusia i se pepa faatumu ua faamaoti mai e 

tulafono faatonutonu i le TCSP Maoti; 

“Faiga Maoti o Faamatalaga Tau Tupe” o lona uiga o le faiga o 

faamatalaga tau tupe ua faaaogāina e le TCSP Maoti, mo 

faamoemoega o le fuafuaina o le totogifuapauina o le Laisene o i 

ai nei a lea TCSP Maoti; 

“Laisene Maoti” o lona uiga o le laisene ua tuuina atu i se kamupani 

tausi mavaega i lalo o le Tulafono o Kamupani Tausi Mavaega 

1988 i se taimi vave lava a o lumanai ai le aso e amata 

faamamaluina ai lenei Tulafono; 

“TCSP Maoti” o lona uiga o se kamupani tausi mavaega o lo o umia 

se Laisene i le taimi nei; 

“Manaoga Tau Inisiua” o lona uiga o manaoga o le Pule Faatonu a 

se TCSP e aloaia ai se faiga faavae tau inisiua, ina ia tusa ai ma le 

fuaiupu 10 o lenei Tulafono; 

“Laisene tau Filifiliga” o lona uiga o so o se tasi po o le sili atu o 

laisene o faasinomia i le fuaiupu 25 o lenei Tulafono; 

“Aso o Faamatalaga Fou tau Tupe” o lona uiga o le aso 1 Aokuso 

2018 ma tausaga taitasi uma e mulimuli ane ai i lea lava aso; 

“Faiga Fou o Faamatalaga tau Tupe” o lona uiga o le sueina 

faasuetusi mulimuli o faamatalaga tau tupe a le TCSP Maoti a o 

lumanai ai le Aso o le Laisene Fou; 

“Aso o le Laisene Fou” o lona uiga o le aso 1 Aokuso 2018 ma 

tausaga taitasi uma e mulimuli ane ai i lea lava aso; ma 

“Aso e Tuuina Atu ai Laisene” o lona uiga o le aso e tatau ona totogi 

ai le totogifuapauina faaletausaga mo le Laisene Maoti. 

(2) A o le i maea le Aso 1, o le a tusi atu le Pule Faatonu i TCSP Maoti 

taitasi uma, e faailoa atu itu e avanoa i ai mo laisene i lalo o lenei 

Tulafono ma faatasi ai ma le amanaia o mataupu e faasino i 

totogifuapauina, fesoasoani tau tupe, ma inisiua e faasino i ai ina ia 

mafai ai e le TCSP Maoti ona filifili i luga o se Laisene Tau Filifiliga. 

(3) Afai ua mananao TCSP Maoti taitasi uma e faaauau o latou Laisene 

Maoti, e tatau ona faafou le Laisene Maoti i le aso e tulai muamua 

mai ai le Aso e Tuuina atu ai Laisene, po o le tuanai ai o le aso 1 

Ianuari 2018, ma i le aso po o a o lumanai ai le Aso 5, e ala i le 

totogiina o le totogifuapauina o le laisene e tusa ai o Faiga Maoti o 

Faamatalaga Tau Tupe, ae peitai ua faatatauina i le Aso mo le 

Laisene Fou i le tausisia ai o manaoga e faatatau i le Laisene Maoti, 

lea e tatau ona faaauau pea seia oo ina tuuina atu le Laisene Tau 

Filifiliga i le TCSP Maoti; 

(4) E tatau i TCSP Maoti taitasi uma ona logoina le Pule Faatonu e ala i 

se faiga tusitusia, a o le i maea le Aso 2 o le Laisene Tau Filifiliga, lea 

ua ia manao e faaauau ai pea mai le aso muamua o le Aso o le 

Laisene Fou. 

(5) A o le i faaiuina le Aso 3, e tatau i le Pule Faatonu ona auina tu i 

TCSP Maoti taitasi uma, se Talosaga mo le Faaauauina, o faatulaga 

ai faamatalaga o i ai e faasino i le TCSP Maoti, ma taua ai itu ua 

manaomia ai le faamaonia o ia faamatalaga i se faiga tusitusia e le 

TCSP Maoti, i le Pule Faatonu ma faatulaga ai nisi auiliiliga maeaea 

po o faamatalaga po o pepa aloaia o le a faapea ona manaomia e le 

Pule Faatonu mai le TCSP Maoti, mo le Talosaga mo le Faaauauina, 

e aofia ai auiliiliga o fesoasoani tau tupe a le TCSP Maoti e 

manaomia mai le Aso o le Laisene Fou. 

(6) A o le i faaiuina le Aso 4, e ao i TCSP maoti taitasi uma, ona tuuina 

atu i le Pule Faatonu le Talosaga mo le Faaauauina, ua maea ona 

sainia e le pule po o le tagata faatagaina e sainia a le TCSP, po o se 

lala-sooupu tumau e avea ai ma ona sui, faatasi ai ma faamaoniga 

tusitusia ua talosagaina ma auiliiliga maeaea po o faamatalaga po o 

pepa aloaia e manaomia. 

(7) I se taimi vave lava e talafeagai ai, i le maea ai ona tausisia e le TCSP 

Maoti o manaoga o le faafuaiupu (b), ua tatau loa i le Pule Faatonu 

ona logoina le TCSP Maoti, i se faiga tusitusia e uiga i Manaoga Tau 

Inisiua mo le TCSP Maoti e tusa ai o le Laisene Tau Filifiliga, lea e 

tatau ona faamaonia e le TCSP Maoti, i se faiga tusitusia i le Pule 

Faatonu o i ai, faatasi ai ma ia faamatalaga molimau e pei ona mafai 

ona manaomia e le Pule Faatonu, ia lē silia le faaiuga o le Aso 6. 

(8) E tatau i le Pule Faatonu ma le TCSP Maoti ona faia mea uma e 

talafeagai ai, ina ia faamautinoa ai ua faapea ona maea lelei 

mataupu uma e faatatau i le Talosaga mo le Faaauauina a o le i 

faaiuina le Aso 5. 

(9) Afai e le i maea so o se mataupu a o le i faaiuina le Aso 5, ma i le 

manatu o le Pule Faatonu, o lenei tulaga o le faaletonu lava o le 

TCSP Maoti, ua ao loa i le Pule Faatonu ona logoina le TCSP Maoti, 

e uiga i le faaletonu ma manaomia ai le TCSP Maoti e toe faasao le 

faaletonu i totonu o se vaitaimi ua taua e pei ona manatu le Pule 

Faatonu ua talafeagai ai ma, afai e le i faaleleia lea faaletonu i totonu 

o le vaitaimi ua taua, ua mafai loa e le Pule Faatonu ona 

faalēaogāina le Laisene Maoti, ma teena le tuuina atu o le Talosaga 

mo le Faaauauina ma teena le tuuina atu o le Laisene Tau Filifiliga. 

(10) Afai ua maea atoatoa ona faia le Talosaga mo le Faaauauina e pei 

ona faamalieina ai le Pule Faatonu, ua ao loa i le Pule Faatonu ona 

logoina le TCSP Maoti e ala i se faiga tusitusia, e uiga i le tulaga 

maea o le Talsoaga mo le Faaauauina e: 

(a) taua ai le totogifuapauina o le faafouga faaletausaga lea e 

mafai ona totogi mo le Laisene Tau Filifiliga, lea pe afai e 

talafeagai ai ua faatatauina ina ia tusa ai ma le faafuaiupu 

(11), ma e ao ona faatatauina i luga o Faiga Fou o 

Faamatalaga Tau Tupe, mo le tausaga e amata i le Aso o le 

Laisene Fou ma faaiuina i le aso 31 Iulai 2019; 

(b) faamaonia ai le fesoasoani tau tupe e manaomia mo le TCSP 

Maoti ma le faamamaluina mai le Aso o Faamatalaga Fou 

Tau Tupe; ma 

(c) faamaonia Manaoga Tau Inisiua mo le TCSP e tusa ai o le 

Laisene Tau Filifiliga o faasinomia i le faafuaiupu (7). 

(11) Afai o le Aso e Tuuina atu ai Laisene a le TCSP Maoti, o le tuanai lea 

o le Aso 5 ma a o lumanai ai le aso 1 Ianuari 2019, e ao ona faatulaga 

nei tulaga e faasaga i le totogifuapauina o le faafouga faaletausaga 

mo le Laisene Tau Filifiliga o faasinomia i le faafuaiupu (10), o lea 

vaega o le totogifuapauina o le tuuina atu o Laisene ua faatatauina i 

luga o Faiga Maoti o Faamatalaga Tau Tupe, lea sa totogiina e le 

TCSP Maoti mai le vaitaimi talu mai le Aso e Tuuina atu ai Laisene 

o le TCSP Maoti, e oo atu i ma e aofia ai le aso 31 Tesema 2018. 

(12) Afai ua logoina e le Pule Faatonu le TCSP Maoti, i se faiga tusitusia 

e uiga i le maea o le Talosaga mo le Faaauauina ma ua faapea ona 

totogi atoa e le TCSP Maoti, le totogifuapauina ua faatatauina o le 

laisene mo le Laisene Tau Filifiliga, ua tatau loa i le Pule Faatonu 

ona tuuina atu i le TCSP Maoti le Laisene Tau Filifiliga ma ua tatau 

ona faalēaogāina loa le Laisene Maoti. 

(13) E amata mai le aso 1 Aokuso 2019, ma i lea lava aso i tausaga taitasi 

uma e mulimuli ane ai, o le a tatau i TCSP Maoti taitasi uma, i le i ai 

lea o se Laisene Tau Filifiliga ona vave totogi ia totogifuapauina 

faaletausaga o le faafouga ua faatatauina i luga o Faiga Fou o 

Faamatalaga Tau Tupe. 

 

52. Teugatupe faatupulaia: 

I totonu o le Tulafono o Faaputugatupe Tumaoti a Kamupani Faava-o-Malo 

2000, mo le fuaiupu 2, ia faaofi le fuaitau ua taua i lona tulaga i le pi-faitau 

faa-Peretania: 

 

““tagata e faamanuiaina ai” e i ai le uiga tutusa e pei ona tuuina mai i le 

Tulafono o Kamupani Tausi Mavaega 2017”. 

FAAMATALAGA 1 

(Fuaiupu 2) 
 

VAEGA 1 - TAGATA E I AI SOOTAGA 

 

(1) Mo se tagata faapitoa, o lona uiga o se tagata ua taua i le Vaega 2. 

(2) Mo se faalapotopotoga faapisinisi, o lona uiga o se isi faalapotopotoga 

faapisinisi lea o lo o faafoe e le faalapotopotoga faapisinisi na taua 

muamua, le lē itiiti ifo i lo le 20% o le malosiaga tau filifiliga i totonu o le isi 

lea faalapotopotoga faapisinisi. 

(3) Mo se faalapotopotoga, o lona uiga: 

(a) o se tagata faigaluega po o se tagata faigaluega sa i ai muamua a le 

faalapotopotoga; 

(b) o se pule po o se pule sa i ai muamua a le faalapotopotoga; po o 

(c) se isi faalapotopotoga lea ua tuufaatasia ai le faalapotopotoga na 

taua muamua po o se tagata ua taua i le parakalafa (a) po o le (b), ua 

faafoeina e lē itiiti ifo i lo le 20% le malosiaga tau filifiliga i totonu o 

le isi lea faalapotopotoga.  

(4) O le faamatalaga molimau i se tagata e i ai sootaga i le isi tagata, e ao ona 

faauigaina e tusa ai ma le tulaga o i ai. 

 

VAEGA 2 

TAGATA E I AI SOOTAGA I SE TAGATA FAAPITOA 

 

(1) O tagata ua taua ua tuufaatasia ai tagata e i ai sootaga i se tagata faapitoa 

mo faamoemoega o lenei Tulafono: 

(a) Toalua; 

(b) O e tupuga mai le tagata faapitoa ma lona toalua; 

(c) Matua, e aofia ai matua-fai; 

(d) Matua o matua; 

(e) Matua e tusa ai ma le tulafono, e aofia ai matua-fai e tusa ai ma le 

tulafono; 

(f) uso, uso-fai, tuafafine, tuafafine-fai, ma o latou taitoalua ma fanau; 

(g) matua o matua o le toalua; 

(h) tuagane/uso o le toalua, tuagane/uso fai, tuafafine, tuafafine-fai, ma 

o latou taitoalua ma fanau;  

(i) tuagane/uso o matua, tuagane/uso-fai, tuafafine, tuafafine-fai, ma o 

latou taitoalua; ma 

(j) fanau a tuagane/uso o le tagata faapitoa, tuagane/uso-fai, tuafafine 

po o tuafafine-fai, i le taimi nei ma le lumanai, e aofia ai fanau-fai 

mo o latou taitoalua.  

(2) O se sootaga ua taua i le faafuaiupu (1) lea e mafai ona faavaeina e ala i le 

toto, e aofia ai se sootaga ua faavaeina e ala i vaegatama. 

(3) I totonu o lenei Faamatalaga: 

“fanau” e aofia ai fanau-fai; 

“o e tupuga mai le tagata faapitoa” o lona uiga o fanau a le tagata faapitoa 

(“fanau - A”), o fanau a fanau - A (“fanau - B”) o fanau a fanau - B ma 

faapena ai lava. 

 

 

FAAMATALAGA 2 

(Fuaiupu 2 ma le 26) 

 

MATAUPU UA TUUFAATASIA AI MANAOGA 

TAU PULEGA O FAALAPOTOPOTOGA 

 

(1) O se faagasologa ua faamaonia mo le faatonutonuina ma le faafoega 

o se TCSP ua faapea ona manaomia ai: 

(a) le aofia ai i le komiti faatino i lona tulaga aoao o se  tulaga 

paleni talafegai o tomai, o le malamalama ma agavaa, i le 

amanaia ai o le poto masani talafeagai o ona sui, ina ia mafai 

ai e le komiti faatino i lona tulaga atoatoa ona faamatuu atu 

ona tiute tauave ma matafaioi i ni taunuuga lelei, ma faapea ai 

foi ona le mafai e se tagata e toatasi po o se vaega o tagata 

taitoatasi ona pulea i se faiga le talafeagai le faiga faaiuga a le 

komiti faatino; 

(b) afai ua faaee atu e le Komiti faatino galuega tauave, o le 

Komiti faatino foi e faamauina i se tulaga manino ma le 

atoatoa ia galuega tauave ua faaee atu ma o le matafaioi 

mausali mo galuega tauave ua faaee atu e tumau pea lea ona i 

ai i le komiti faatino; 

(c) o le faatulagaga tau faafoega o le a tatau lea ona faatatauina i 

le tele, tulaga faigata, faatulagaga ma tulaga lamatia o se TCSP 

faapitoa;  

(d) e i ai i le komiti faatino se aofaiga aupito maualalo e 2 tagata 

faapitoa e faatonutonuina le pisinisi ma o i laua ia ua lava 

atoatoa ona tutoatasi o le tasi mai le isi, ina ia faapea ona 

taitasi ma lē aafia ai i faiga lē talafeagai e faia e se isi sui o le 

komiti faatino. 

(e) ia nofo uta ma malamalama faatonu i o latou tiute tauave, ina 

ia malamalama i tulafono talafeagai, tulafono faatonutonu, 

faiga faavae, tulafono faafoe, faatonuga, taiala ma tulafono 

laiti o aga masani, i se maualuga e talafeagai ai ina ia latou 

mafai ai ona faatino a latou matafaioi;  

(f) o le komiti faatino e aofia ai tagata faapitoa lea o lo o nofo uta 

ma malamalama i le aotelega o tiute o le Komiti Faatino, ina ia 

faamautinoa ai ua faapea ona faatumauina faatulagaga 

mausali mo le tausisia o pulega faatonutonu faaletulafono; 

(g) o le komiti faatino e faavaeina, faatinoina, pepa aloaia ma 

faatumauina se faiga faavae lelei tau aia feteenai mo le komiti 

faatino ma le TCSP, lea e faatulagaina ai tulaga faataatitia tau i 

amioga manaomia, e aofia ai i le faavasegaina o isi mataupu, le 

tagofiaina o le lē tausisia o faiga faavae. 

(h) o le komiti faatino e faamautinoaina ua faapea ona ia faatulaga 

ma faatinoina se faatulagaga talafeagai tau lamatiaga mo le 

TCSP, e aofia ai le tuuina atu o se faamatalaga e uiga i 

manaoga e lamatia ai, ina ia faapea ona manino lelei ai ituaiga 

pisinisi ua saunia le komiti faatino e tauaveina ma tali atu i 

lamatiaga; 

(i) o le komiti faatino e faatinoina se iloiloga patino faavaitaimi e 

faatatau i o latou taunuuga lelei. 

(2) O le komiti faatino e taofiofia pea matafaioi mausali mo le tausisia o 

galuega tauave, ma e ao ona faamautinoa: 

(a) ua faapea ona ia faamaonia ma iloiloina e pei ona masani ai, se 

faiga faavae o le tausisia ma faamautu ai se galuega tauave e 

tausisia ai ua faapea ona faamatalaina ma faamalosia; 

(b) o lo o i ai se faamaoniga faavaitaimi o le tausisia o tulaga 

faataatitia talafeagai ua faamautuina; 

(c) o lo o i ai se faamaoniga faavaitaimi o le tausisia o manaoga 

uma e faatonutonu ai faaletulafono ma isi manaoga 

faaletulafono; 

(d) ua faapea ona faia i le taimi e tatau ai o gaoioiga talafeagai e 

foia ai, ina ia toe faasao ai so o se faaletonu i totonu o 

faatinoga a le TCSP; ma 

(e) faapea ona i ai lipoti masani e uiga i le faatinoga o le tausisia o 

galuega tauave a le TCSP 

(3) I le iloiloina o le tulaga lelei ma le malosi o le komiti faatino, e i ai i le 

Pule Faatonu le malosiaga e teuteu ai le faatulagaga ma le toatele o le 

komiti faatino. 

(4) E lē tatau i le Pule Faatonu ona faatagaina se faatonu o fuafuaga 

autasi e i ai i le komiti faatonu.  

 

 

FAAMATALAGA 3 

(Fuaiupu 2 ma le 33) 

 

TAGATA E TUUSAUNOA 

 

(1) O se kamupani tausi mavaega tumaoti. 

(2) O se kamupani loia e faatatau i le: 

(a) tuuina atu o auaunaga e faasino i le faavaeina o se mavaega 

tausi ua taua; 

(b) faatulagaga mo so o se tagata e galue e avea ma tausi mavaega 

o se mavaega tausi ua taua; 

(c) tuuina atu o auaunaga tau pulega o mavaega tausi ia ua 

faatulagaina ma e leai se pule faitalia, po o ia e faasino i le 

tusia o se pepa aloaia faaletulafono ma le tuuina atu o 

fautuaga faaletulafono e fesootai ma lea pepa aloaia; po o 

(d) le tauaveina o le pisinisi e avea ai ma tausi mavaega o le 

mavaega tausi ua taua (e tutusa ma se kamupani tausi 

mavaega) pe afai e tausisia tuutuuga ua taua -  

(i) o le aofaiga atoa o aseta tau tupe, e aofia ai meatotino 

moni, ua faatulagaina e so o se tagata e toatasi i totonu 

o le tasi po o le sili atu o mavaega tausi, e le silia le 

$2,000,000 (po o le aofaiga tutusa i tupe a se isi atunuu); 

ma 

(ii) o le aofaiga atoa o tagata ma mavaega tausi lea e 

faatinoina e se kamupani loia e tasi ia galuega i so o se 

taimi, e lē sili atu i le 30; ma 

(iii) o le tau aogā o aseta i lona aotelega i le avea ai ma 

pisinisi a lea kamupani loia e pei ona avea ai ma tausi 

mavaega o mavaega tausi ua taua, e lē sili atu i le 

$30,000,000; ma 

(iv) e ui lava i le parakalafa (i) e oo i le (iii), e mafai e le 

kamupani loia ona talosaga i se faiga tusitusia i luga o 

le pepa faatumu i le Pule Faatonu, ma i le noatia ma le 

fai fuafua i le totogiina o se totogifuapauina ua 

faatonuina e tulafono faatonutonu, ina ia fetuunai uma 

ai po o so o se tasi po o le sili atu o tapulaa ua 

faatulagaina i le parakalafa (i) e oo i le (iii), ma o sea 

fetuunaiga e tatau ona faia i le pule faitalia atoatoa a le 

Pule Faatonu; ma 

(v) faamamaluina e le kamupani loia se faiga faavae ma le 

kamupani inisiua ua faamaonia e le Pule Faatonu, e 

totogi ai talosaga mo noataga ua faatupulaia e ala i le 

faatinoina o pisinisi a le kamupani loia, i le avea ai ma 

tausi mavaega o le mavaega tausi ua taua, po o se tasi o 

paaga, loia, tagata faigaluega po o lala sooupu a le 

kamupani loia, e tusa ai o lea tulaga i se aofaiga ma ia 

tuutuuga e pei ona manatu le Pule Faatonu ua 

talafeagai ai; ma 

(vi) afai ua faalēaogāina le inisiua po o e le i faafouina, ia 

vave logoina le Pule Faatonu e ala i se faiga tusitusia;  

(vii) i totonu o le tolu (3) masina o le amata faamamaluina o 

lenei Tulafono po o i totonu o le tasi (1) masina o le 

amata faamamaluina o le faatinoina o le pisinisi i 

totonu o lenei parakalafa ia logoina le Pule Faatonu e 

ala i se faiga tusitusia; ma 

(viii) ia poloaiina suetusi o le kamupani loia e tuuina atu se 

pepa faamaonia i le Pule Faatonu, i sea pepa faatumu e 

pei ona mafai ona faatonuina mai lea taimi i lea taimi e 

ala i tulafono faatonutonu, e faapea o lo o tausisia e le 

kamupani loia o parakalafa (i), (ii) ma le (iii) i totonu o 

le ono (6) masina o le faaiuga o tausaga taitasi e sueina 

ai tusi a le faalapotopotoga faapisinisi, ma i se isi faiga e 

ese ai i totonu o sea taimi ua talafeagai ai, e pei ona 

mafai e le Pule Faatonu ona manaomia i so o se taimi, e 

ala i se faasilasilaga tusitusia i le kamupani loia, 

ma o so o se kamupani loia, o le a faapea ona solia so o se tasi 

o aiaiga ma manaoga o lenei fuaiupu, ua noatia loa i se sala 

tupe ua faatonuina i lalo o le fuaiupu 45. 

(3) O se kamupani tausi tusi e faatatau i ai mataupu e tutusa, ma i luga o 

tuutuuga tutusa ma e noatia i manaoga tutusa, ia o lo o faasino i se 

kamupani loia ua faatulaga atu i le (2), e aofia ai foi i noataga mo le 

soliga o sea aiaiga ma manaoga. 

(4) O se tagata i atunuu i fafo, e tusa ai o: 

(a) le tuuina atu o auaunaga e faasino i le faavaeina o se mavaega 

tausi ua taua; po o 

(b) faatulagaga mo so o se tagata e galue e avea o se tausi 

mavaega e tusa ai o se mavaega tausi ua taua, 

pe afai o le faatinoina o lea gaoioiga ua aloaia i lalo o faatulagaga i le 

va o le tagata i atunuu i fafo ma -  

(i) se kamupnai tausi mavaega; po o 

(ii) se tagata ua tuusaunoa. 

(5) O se tagata e tusa ai o: 

(a) auaunaga e faavae ai se mavaega tausi ua taua; po o 

(b) faatulagaga mo so o se tagata e galue e avea o se tausi 

mavaega o se mavaega tausi ua taua, 

pe afai o le faatinoina o lea gaoioiga ua aloaia i le va o le tagata ma se 

kamupani tausi mavaega. 

(6) So o se isi lava tagata o ia lea ua tuuina atu i ai le tuusaunoaga e avea 

ai o se tagata ua tuusaunoa e ala i tulafono faatonutonu. 

(7) E ao i se kamupani tausi mavaega tumaoti, ona faaaogā se tausi 

mavaega e i ai se Laisene tau Mavaega Tausi po o se Laisene o le 

TCSP e faatinoina auaunaga tau faafoega o mavaega tausi, mo 

faamoemoega o le faatinoina o suesuega talafeagai ina ia tausisia ai 

so o se mataupu ua faatonuina e le Pulega e uiga i le puipuia mai 

tupe e faaofi mai faasolitulafono po o le tetee atu i le faatupeina o 

faiga faatupu faalavelave. 

(8) O se kamupani tausi mavaega tumaoti ua na solia le faafuaiupu (7) 

ua noatia i se sala tupe ua faatonuina e tulafono faatonutonu. 

FAAMATALAGA 4 

(Fuaiupu 2, 9, 10, 27 ma le 38) 

 

TAGATA TALAFEAGAI MA TATAU 

 

Vaega 1: Tagata Faafoe o le TCSP 

 

1. Tulaga faataatitia: 

O tulaga faataatitia e talafeagai ma tatau e faapea: 

(a) e ao i se tagata faafoe o se TCSP ona avea ma tumau pea ona 

avea o se tagata e talafeagai ma tatau; 

(b) e ao i le TCSP ona tuuina atu i le Pule Faatonu so o se pepa 

aloaia ma faamatalaga e pei ona mafai ona manaomia e le Pule 

Faatonu, e faatatau i so o se aitalafu, filifiliga, tulaga tutusa po 

o aia tau faamanuiaga o umia i le TCSP lea e mafai ona avea ai 

lē o umia lea aia o se tagata e faafoeina sea; 

(c) e ao i le TCSP ona mauaina le uluai faamaoniga o le Pule 

Faatonu e pei ona faamaoti mai i le faafuaiupu (d) mo le 

tofiaina o, po o se suiga i, o se tagata e faafoeina, o sē o umia 

sea ma se faatonu; 

(d) o se talosaga e faia i le Pule Faatonu ua tuuina atu i le fuaiupu 

1(c), (e) ma le (h) o le Vaega 1 o lenei Faamatalaga, e ao ona 

faia i sea pepa faatumu ma ia tuuina atu faatasi ma le tupe 

totogi o sea totogi fuapauina e ala i lea sailiiliga maeaea ma isi 

faamatalaga e pei ona faatonuina i tulafono faatonutonu. 

(e) afai e faatinoina e se tagata faafoe se galuega tauave a se 

tagata autu i totonu o le TCSP, e manaomia se faamaoniga e 

ese ai a le Pule Faatonu ua faamaoti mai i le faafuaiupu (d) o 

lenei fuaiupu, e le TCSP e faapitoa i lea matafaioi; 

(f) e mafai e le Pule Faatonu ona teena le faamaoniga po o e mafai 

foi ona aveesea so o se tagata faafoe o i ai; 

(g) afai e fesootai se tagata faafoe, ma se pulega faaletulafono lea 

ua iloiloina e maualuga le tulaga lamatia o i ai e le Pule 

Faatonu, e ao i le TCSP ona faamatala i le Pule Faatonu, e pei 

ona manaomia e le Pule Faatonu, ina ia faapea ona mafai ai 

ona faafoe so o se lamatiaga e tulai mai.  

(h) e ao i le TCSP ona mauaina le uluai faamaoniga a le Pule 

Faatonu e pei ona faamaoti mai i le faafuaiupu (d), e faatatau i 

mataupu o so o se sea o i totonu o le TCSP. 

 

2. Faamaoni: 

E ao i se tagata faafoe ona galue ma le faamaoni. 

 

3. Agavaa: 

O se tagata faafoe o ia lea e faatinoina galuega tau i mataupu mai lea 

aso i lea aso a le TCSP, e ao ona i ai le agavaa e faia ai faapena. 

 

4. Puipugamalu tau tupe: 

(1) Afai o le TCSP o se itutino o se vaega, o le Pule Faatonu: 

(a) e ao ona iloiloina le malosi tau tupe a le vaega e tusa ai 

o itu e mafai ona aafia ai le TCSP; 

(b) e mafai ona manaomia ma e ao i le TCSP ona tuuina atu 

ni ata o faamatalaga tau tupe a le kamupani e faafoeina 

isi kamupani ma isi faamatalaga talafeagai, lea e mafai 

ona fesiligia e le Pule Faatonu.  

(2) E ao i le Pule Faatonu ona suesue le tulaga e mafai ai ona 

totogi aitalafu a le tagata faafoe ma aafiaga i luga o le TCSP, pe 

afai o se tagata faafoe ua, po o e ono mafai ona faaalia manino 

le gaumativa po o ua lē lava tupe e totogi ai aitalafu po o ua 

noatia i se faaiuga tau tupe, ma e ao i le TCSP ona tuuina atu i 

le Pule Faatonu so o se faamatalaga e pei ona mafai ona 

manaomia e le Pule Faatonu e faia ai lea suesuega. 

(3) E ao i le Pule Faatonu ona manaomia se tagata faafoe, e 

faamatala manino lona ala’oa tau tamaoaiga po o vaegatupe, 

ma e ao i le TCSP ona faamautinoa ua faapea ona tuuina atu e 

le tagata faafoe o umia sea, so o se faamatalaga e pei ona mafai 

ona manaomia e le Pule Faatonu. 

 

5. Aia feteenai: 

E ao i le Pule Faatonu ona: 

(a) suesue pe o i ai nei i le tagata faafoe, so o se aia feteenai po o e 

ono mafai ona i ai se aia feteenai; ma 

(b) afai o i ai so o se feteenaiga, ia faamautinoa ua faapea ona 

tagofia i tulaga e talafeagai ai. 

 

Vaega 2 - Tagata autu 

 

(1) O le uluai faamaoniga tusitusia a le Pule Faatonu, i se talosaga na faia 

e le TCSP i luga o sea pepa faatumu ma i le noatia ma le fai fuafua i 

tupe totogi o sea totogifuapauina, mai lea taimi i lea taimi e pei ona 

faatonuina i tulafono faatonutonu ua manaomia lea mo le tofiaina o 

se tagata autu. 

(2) E ao i le Pule Faatonu: 

(a) pe afai e iloiloina le faamaoniga, ona suesue tulaga faataatitia 

e talafeagai ai ma tatau mo le tofiaina o se tagata autu; 

(b) ona manaomia le faaauau ai pea o se tagata autu a le TCSP, 

ona avea ma tagata talafeagai ma tatau, i le faagasologa o le 

vaitaimi e faatinoina ai ana matafaioi i le avea ai o se tagata 

autu; ma 

e ao i le TCSP ona tuuina atu i le Pule Faatonu so o se pepa aloaia ma 

faamatalaga, e pei ona mafai ona manaomia e le Pule Faatonu e 

faatino ai suesuega. 

(3) E mafai e le Pule Faatonu ona teena le faamaoniga i po o le aveesea o 

se tagata mai le tulaga o se tagata autu. 

(4) I le faia ai o se faaiuga e talafeagai ma tatau, e ao ai i le Pule Faatonu 

ona iloiloina le faamaoni, agavaa ma le puipuigamalu tau tupe. 

(5) I le suesueina ai pe faamaonia pe leai foi le tofiaina po o le 

faaauauina o se tagata e avea o se tagata autu, e ao i le Pule Faatonu 

ona amanaia taunuuga o suesuega na faia mo lea tagata: 

(a) so o se gaoioiga tau le va o tagata po o se moliaga ua 

faamaonia faaletulafono i se soligatulafono; 

(b) faasalaga faaletulafono; 

(c) aoaiga tau tomai faapitoa; 

(d) isi aoaiga masani, amioga le pulea po o faitioga a tagata 

lautele; 

(e) teena o le aia tatau e faatino ai se fefaatauaiga, pisinisi po o le 

tomai faapitoa lea e manaomia ai se laisene maoti, faamauina 

po o isi pule faataga; 

(f) teena o le ulufale atu i se faalapotopotoga tau fefaatauaiga; 

(g) faaalia manino o le gaumativa (po o tulaga tutusa faapena); 

(h) pe ua noatia le tagata i so o se suesuega patino ia te ia po o e 

faasino i so o se faalapotopotoga o fesootai i ai. 

(i) Tomai faapitoa po o isi agavaa talafegai; ma 

(j) Malamalama po o le poto masani e talafeagai i le pisinisi ua 

faatatauina. 

 

Vaega 3 - Tagata ofisa ma isi tagata faigaluega 

 

(1) E ao i le Pule Faatonu ona: 

(a) manaomia se TCSP e faatinoina faafoega mo le 

faafaigaluegaina ma suesuega faaauau pea o tagata faigaluega; 

ma 

(b) faapea ona manaomia ai le TCSP -  

(i) ia i ai ni taualumaga o le faafaigaluegaina o tagata ina 

ia faamautinoa ai lona faafaigaluegaina o tagata 

faigaluega o i latou ia e agavaa i le faatinoga o a latou 

matafaioi; 

(ii) vaavaaia lelei o ana tagata faigaluega; 

(iii) iloilo e pei ona masani ai le agavaa o ana tagata 

faigaluega ma ia faapea ona talafeagai le maualuga o le 

agavaa e tusa ai o le natura ma le tele o le pisinisi; ma 

(iv) faamautinoa ua faatumauina pea le agavaa o tagata 

faigaluega mo matafaioi o lo o latou faatinoina e ala i le 

faatinoina o aoaoga talafeagai ma le atinaeina o tomai 

faapitoa. 

(2) E ao i le Pule Faatonu ona: 

(a) manaomia le TCSP ina ia i ai ni taualumaga ua faatulaga e 

faafoe ai faatinoga o le faafaigaluegaina o tagata, e faatatau i 

tagata taitoatasi uma e aofia ai ma tagata autu; 

(b) manaomia le TCSP, a o lumanai ai le faafaigaluegaina fai-

feagaiga o se tagata faigaluega, e tuuina atu se iloiloga o se 

tagata talosaga e tusa ai o -  

(i) moliaga ua faamaonia faaletulafono i se soligatulafono; 

(ii) aoaiga faaletulafono; 

(iii) aoaiga tau tomai faapitoa; ma 

(iv) isi aoaiga masani, amioga le pulea po o faitioga a tagata 

lautele. 

(3) E ao i le Pule Faatonu ona manaomia ua faapea ona faamautuina ma 

faatinoina e se TCSP, o faiga faavae ma taualumaga lea e manaomia 

ai ona tagata faigaluega e aofia ai ma tagata autu, e faatinoina se 

polokalame faaletausaga o aoaoga ma atinae tau tomai faapitoa. 

 

 

FAAMATALAGA 5 

(Fuaiupu 2) 

 

TULAFONO LAITI 

 

E mafai e le Pulega ona faia tulafono laiti e faatatau i le tasi po o le sili atu o 

mataupu ua taua: 

(a) o le faatinoga o so o se pisinisi o tauaveina e le TCSP; 



74 

 

 

 

(b) “iloa lau tagata o faaaogāina le auaunaga” ma taualumaga tau 

sailiiliga maeaea a le tagata o faaaogāina le auaunaga; 

(c) maliega o tagata e tuuina atu i ai le auaunaga ma tuutuuga o 

le pisinisi;  

(d) aufaigaluega autu ma le pulega a le TCSP; 

(e) o punaoa tau tupe a le kamupani tausi mavaega; 

(f) o le faia o faamatalaga tau tupe, manaoga tau lipoti ma le 

faatulagaga ma mataupu o so o se faamatalaga e manaomia le 

tuuina atu e le TCSP i le Pule Faatonu mo faamoemoega 

faatulafono; 

(g) e ao ona logoina mataupu i le Pule Faatonu po o le Pulega, i le 

a lava le itu e mafai ai; 

(h) e manaomia le tausia o tusi ma faamaumauga e le kamupani 

tausi mavaega; 

(i) alofia o aia feteenai; 

(j) tulaga faalauiloa e faia e kamupani tausi mavaega; 

(k) tomai faapitoa tau faamalumaluga e totogi ai inisiua; 

(l) faatulagaga mo faaiuga fai i finauga ma le tagofiaina o faasea; 

ma 

(m) nisi lava mataupu e pei ona faatatauina e le Pulega ua 

talafegai ai, e faatulaga ai taualumaga e ao ona mulimulitaia e, 

ma le faatinoga e manaomia a se TCSP i le faagaoioia o ana 

pisinisi, e tusa lava pe o se pisinisi tau mavaega tausi ma/po o 

se isi pisinisi o auaunaga tau tupe. 

 

 

FAAMATALAGA 6 

(Fuaiupu 3) 

 

TIUTE TAUAVE O LE PULE FAATONU 

 

E ao i le Pule Faatonu ona: 

(a) vaavaaia ma faatonutonu faaletulafono le TCSP e tusa ai ma 

lenei Tulafono; ma 

(b) tausia se iloiloga aoao o faatinoga a le TCSP, e aofia ai le 

faaleleia o faiga faavae talafeagai ma taualumaga mo le “iloa 

lau tagata o faaaogāina le auaunaga” ma le tetee atu i tupe 

faaofi mai faasolitulafono; ma 

(c) pe afai ua manatu le Pule Faatonu ua talafeagai ai ia -  

(i) faatino ni suesuega i totonu o le nofoaga ma le 

vaavaaiga i fafo atu o le nofoaga, e ala i le mauaina mai 

o faamatalaga masani tau tupe po o i so o se isi lava 

faiga e pei ona manatu le Pule Faatonu ua talafeagai ai, 

e faatatau i mataupu po o pisinisi a le TCSP mo 

faamoemoega o le faamalieina ai o le Pule Faatonu e 

faapea: 

(A) o lo o tausisia lenei Tulafono, o le Tulafono o 

Kamupani Faava o Malo 1988, o le Tulafono o 

Puipuiga mai Tupe e Faaofi mai Faasolitulafono 

2007, o le Tulafono o Mavaega Tausi 2014, o le 

Tulafono o Faaputuga Oa Faavae Resitalaina 

2016, ma so o se isi lava tulafono e faatatau i 

pisinisi o auaunaga tau tupe; ma 

(B) o lo o i ai le TCSP i se tulaga malosi tau tupe; ma 

(ii) lipoti atu i le Pulega ia faaiuga o suesuega; ma 

(d) fesoasoani atu i suesuega o se soligatulafono e faasaga i le 

tulafono lea ua talitonu le Pule Faatonu o i ai ni mafuaaga 

talafeagai ua solia ai po o e mafai ona solia ai e se TCSP po o e 

so o se isi o ana faatonu po o tagata ofisa e tusa ai o lo latou 

mafai gafatia; ma 

(e) suesueina le tausiga o tusi faaletausaga ua sueina faasuetusi, 

faamatalaga tau tupe ma faamatalaga toe faafoi ua tausia i lalo 

o so o se tulafono laitiiti ma ia lipoti atu nei faamatalaga i le 

Pulega pe afai ua manatu le Pule Faatonu ua talafeagai ai. 

FAAMATALAGA 7 

(Fuaiupu 33(1)(c)) 

 

TAIALA FAAVAE MO LE PUIPUIGA O  

FAAMATALAGA FAAMAUMAUINA 

 

O taiala faavae nei e faaaogā i se TCSP mo le puipuiga o faamatalaga 

faamaumauina: 

(a) ia lē faaliliuina atu faamatalaga faamaumauina i se isi puleaga 

faa-faamasinoga, seia vagana ai ua fesootai atu lea puleaga 

faa-faamasinoga, i manaoga e tutusa ma ia ua faatulaga i le 

fuaiupu 33 po o se maliega o i ai i le va o le TCSP ma le tagata 

e faaliliuina atu i ai, ua tuuina atu i ai se tulaga tutusa o 

puipuiga; 

(b) ia faamauina le mafai gafatia ma le talafeagai o le kamupani 

ua fuafuaina e tuuina mai auaunaga tau punaoa mai fafo; 

(c) ia faamautuina se matafaioi patino i totonu o le TCSP mo le 

mataituina o le faatinoga o auaunaga tau punaoa mai fafo ma 

mo le lipoti atu i lana komiti faatino; 

(d) ia iloilo lamatiaga ia e mafai ona tulai mai, mai le lē tausisia e 

le kamupani e tuuina mai auaunaga tau punaoa mai fafo po o 

nisi faaletonu o auaunaga; 

(e) ia faatulaga se fuafuaga faaleoleo, pe afai ua lē tausisia e le 

kamupani e tuuina mai auaunaga tau punaoa mai fafo po o 

nisi faaletonu i totonu o auaunaga; 

(f) so o se isi lava taiala faavae ua faatonuina e tulafono 

faatonutonu.  

 

 

__________ 


